
    როგორ გაჩნდა პირენეის მთები და ხეობები 

 

ოდესღაც ბასკეთში ყველაფერი სხვაგვარად იყო ვიდრე დღესაა. იქ, სადაც 
დღეს პირენეის მთებია, ამწვანებული ველები იყო, იქ კი, სადაც ღრმა 
უფსკრულები მაღალ მთებს კვეთენ, მდორე მდინარეები მიედინებოდა. 

მაშინ ადამიანებს და ცხოველებს ერთმანეთის ენა ესმოდათ და პირენეის 
მთებში ადამიანები, ცხოველები და ფრინველები მშვიდად ცხოვრობდნენ, რომ 
მთებში უზარმაზარი გველეშაპი არ დასახლებულიყო. მისი სხეული 
მთაგრეხილებს შორის მიიკლაკნებოდა, კუდი კი პირენეის მთების ძირამდე 
და საფრანგეთის მდინარე გარონამდე წვებოდა. 

გველეშაპს მთელი წელი ეძინა და როცა გაიღვიძა, თავისი ორკაპა ენა 
გადმოაგდო და მთელი სოფლები გადაყლაპა. ხსნა არსაიდან ჩანდა.ქვებიც კი 
შიშისგან კვნესოდნენ. ბასკეთის ხალხი მზით ტკბობას, ბავშვებთან თამაშს და 
მინდვრების დამუშავებას გადაეჩვია., რატომ?’’ სულ ერთია ამ გაუმაძღარი 
ქმნილებების კუჭში რა მოხდება? 

გველეშაპმა აყვავებული ხეობები, მთათა ფერდობები და მინდვრები 
უდაბნოდ აქცია და ადამიანებმაც ეს ადგილები დატოვეს. 

და აი, ერთ ზაფხულს, როცა გველეშაპმა გაიღვიძა და 12 სოფელი 
ტყეებითა და მისი ბინადრებიანად და მთის ერთი მდინარე თავის თევზზე 
მთლიანად გადაყლაპა, მერე ისევ დაიძინა და პირენეის ყველაზე მაღალ პიკზე 
დადო, საფრანგეთის მდინარე გარონის და ესპანეთის მდინარე არაგონის 
ხეობებიდან ბასკეთის ვაჟკაცები შეიკრიბნენ და დიდხანს ბჭობდნენ, როგორ 
მოქცეულიყვნენ, როგორ მოეკლათ გაუმაძღარი გველეშაპი და თავიაანთი მთა 
- ბარი როგორ გადაერჩინათ, მაგრამ ვერაფერი მოიფიქრეს. 

მაშინ ერთი ბერიკაცი ადგა და თქვა: გველეშაპი შემოდგომაზე 
გაიღვიძებს, მაგრამ ჩვენ უფრო ადრე უნდა შევებრძოლოთ, ვიდრე ზაფხულის 
უკანასკნელი მთვარე მთებს არ ჩასცდება. უმაღლესი პიკის ერთ ფერდობზე 
ტყე გავჩეხოთ, შეშა დავჭრათ და დიდი კოცონი გავაჩაღოთ. 

— რისთვის? — იკითხეს აქრაგონისა და გარონის ხეობებიდან 
სათათბიროდ მოსულმა ვაჟკაცებმა. 

— თქვენ მე არ მომისმინეთ — მიუგო ბერიკაცმა. — ჩვენ დიდ კოცონს 
გავაჩაღებთ და გველეშაპს გავაღვიძებთ და როცა თვალს გაახელს უმაღლეს 
პიკზე კოცონს დაინახავს და გაავებული ორკაპა ენას გამოყოფს, კოცონს 
გადაყლაპავს და მოკვდება. 



— ჭკვიანურია, — დაეთანხმნენ სათათბიროდ მოსული ძმაკაცები, შინ 
დაბრუნდნენ, ცულები აიღეს პიკის ფერდობზე სულ ერთიანად მოჭრეს და 
კოცონი დაანთეს, ისეთი ალი ავარდა, რომ პირენეის მთების ყველა 
მცხოვრებმა დაინახა.ისინი მიხვდნენ, რომ მათი უბედურების დასასრულის 
დრო დადგა და ძალიან გაუხარდათ.და რადგან გაუხარდათ, ისეთი ჟრიამული 
ატყდა, რომ მათი ხმა ცას სწვდებოდა.გველეშაპი განრისხდა და 3 სოფელი 
მიწასთან გაასწორა.ხახა გააღო და თავის შემაწუხებლებს ეძებდა, მაგრამ 
ვერავინ დაინახა.მაშინ თავი მიწისკენ დახარა და უზარმაზარი კოცონის ალები 
შეამჩნია.რადგან გველეშაპი ცუდად ხედავდა  და თან კარგად გაღვიძებული 
არ იყო, ვერ გაიგო, მის გარშემო რა ხდებოდა. 

გველეშაომა კოცონი გადაყლაპა და დაიწვა.მისი ხმისგან მთები 
შეზანზარდა, მდინარეები უკან მიედინებოდნენ და ჩანჩქერებიც კი გაჩნდა. 

პირენეის მთებში გველეშაპი ტკივილისაგან იგრიხებოდა და სადაც 
აქამდე მთები იყო, ხეობები ჩნდებოდა, მინდვრები უდაბნოდ იქცეოდა, 
გველეშაპი წიოდა, მიწა იჩვროდა და ქვათაცვენისას ადამიანები 
გარბოდნენ.გველეშაპმა კი კოცონის ჩასაქრობად მდინარეები სულ შესვა 
გველეშაპმა თავი უკანასკნელად ასწია და მოკვდა.პირენეებში შიში გაქრა და 
მთის მდინარეების წყალი, რომელიც გველეშაპმა შესვა ხახიდან უკან 
გადმოიღვარა და ტბად გადაიქცა.ხალხმა ტბას იზაბეტის სახელი უწოდა, 
ხოლო გველეშაპს — იზაბეტის ტბის გველეშაპი. 

გველეშაპის ხსოვნა ბასკეთის ქვეყანაში სამარადისოდ დარჩა.ჰკითხეთ 
ნებისმიერს, როგორ გაჩნდა ხეობა, სადაც მისი სახლი დგას ან სოფლის ახლოს 
მთა როგორ ამოიზარდა? , ეს ყველაფერი გველეშაომა გააკეთა’’ — გიპასუხებთ 
ბასკი.უზარმაზარი იყო, მაგრამ ჩვენ დავამარცხეთ, რადგან ხალხს, როცა ყველა 
ერთად შეიკრიბა გველეშაპის აღარ ეშინია. 

 

 

 

 

 

 

 



 

როგორ აღმოჩნდა პიარი მთვარეზე 

 

შენ გგონია მთვარე სულ ასეთი იყო?არა, პირენეის მხცოვანი ხალხი 
ამბობს, რომ მთვარეს ლაქები არ ქონდა, ახალგარეცხილი თეფშივით კრიალა 
და სუფთა იყო.როცა მთვარე დედამიწას დასცქეროდა, პირენეის მთებზე ქარი 
— ტრამონტანა დასეირნობდა.ამ ქარისგან კარგს ელოდებოდნენ:თვალებში 
მტვერსა და თოვლს მოგაყრიდათ, გზიდან გადაგაგდებდათ და რაც ყველაზე 
ცუდი იყო ტრამონტანა ვერ იტანდა, როცა მას ლანძღავდნენ, რადგან მისი 
აზრით ყველაფრის უფლება ჰქონდა. 

და აი ერთხელ ტრამონტანა მთელი ღამე ქროდა, ცხვრები გაყინა, ხალხი 
სახლებში შეყავრა, შეშისთვის კი ვერ გამოდიოდნენ და ერთ ბასკს, რომელიც 
უმაღლესი პიკის ახლოს, სოფელში ცხოვრობდა, მოთმინების ძაფი გაუწყდა, 
სახლის წინ, ზღურბლზე გამოვიდა, სახე მზისკენ მიაბრუნა და ტრამონტანას 
ლანძღვა დაიწყო.ამ ბასკს პიარი ერქვა. 

ტრამონტანამ გაიგო, პიარი როგორ ლანძღავდა, ჩაიცინა, გაბედული ბასკი 
მიწიდან ცაში აიტაცა და მთვარებდა მიიყვანა და იქ დატოვა.პიარი მთვარეზე 
მარტო ცხოვრობდა. იქ მთებიცაა, მაგრამ ვერ პოულობდა, ხოლო იმათ, ვინც 
დედამიწაზე დარჩა , მისი შველა არ შეეძლოთ.პიარი მთვარის მთებზე 
დადიოდა, დედამიწისკენ გზას ეძებდა.ხალხი მთვარეზე მზის ჩრდილს 
ხედავდა, მაგრამ მთვარისკნე გზა არ იცოდნენ. ეს მხოლოდ ტრამონტანას 
ხელეწიფებოდა , მაგრამ ხალხის საზრუნავთან და მწუხარებასთან  რა საქმე 
ჰქონდა?ტრამონტანას პიარი აღარც კი ახსოვდა.ბასკი კი მთვარის შეხედვისას, 
დანანებით ამოიოხრებდა: — როგორაა პიარი უცხო მთებში? 

მათ, ვისაც ეს ზღაპარი არ გაუგონია, მთვარეზე მხოლოდ ჩრდილებსა და 
ლაქებს ხედავენ. მათთვის თითქოს სულერთია, რომ პიარი იქ მარტოდმარტო 
იტანჯება. 

 

 

 

 

 



 

როგორ გაჩნდა დიდი დათვის  

თანავარსკვლავედი 

 

როგორც ხდება ხოლმე იყო და არა იყო რა, იყო ერთი გლეხკაცი.ორი 
უღელი ხარი, ცხვარი და მცირე მეურნეობა ჰქონდა.ერთხელ მის ეზოში 
ქურდები გადაძვრნენ, იფიქრეს, იფიქრეს რა წაეღოთ და ბოლოს გადაწყვიტეს 
ხარები წაეყვანათ.     ეზოდან ორი ხარი წაიყვანეს და როცა პატრონი შეეფეთათ 
ძალიან განრსიხდა. 

— გაიქეცი და ხარები მოაბრუნე. — უთხრა მწყემსს.მწყემსი გაიქცა და 
უკან აღარ დაბრუნდა. 

— წადი და ხარები უკან დააბრუნე. — უთხრა პატრონმა მოსამსახურეს. 
მოსამსახურეც გაიქცა და ისიც არ დაბრუნდა. 

ამ დროს ამინდი შეიცვალა.განთიადამდე ადამიანებზე, მიწაზე და 
ცხოველებზე ქარი ბატონობდა, გლეხებს ფეხებს უბაკუნებდა.ტრამონტანამ 
გლეხს ხელი სტაცა, დაატრიალა და თან წარიტაცა.გზაზე მწყემსს, 
მოსამსახურეს, ქურდებს და ორ ხარს შეხვდა და გადაწყვიტა ისინიც თან 
წაეყვანა.შვიდივე მაღლა ცაში აიტაცა და ვარსკვლავებად აქცია. 

ასე დარჩნენ ცაზე და შვიდივე ვარსკვლავი თანმიმდევრობით ერთმანეთს 
მიყვება:გლეხკაცი, მწყემსი, მოსამსახურე, ორი ქურდი და ორი ხარი.ეს 
ღამეული ცის მთავარი ვარსკვლავებია.მათ დიდ დათვს ეძახიან, მაგრამ ეს 
სახელი ალბათ სხვა ქვეყანაში დაარქვეს, რადგან ბასკეთში ცაში დათვი არავის 
უნახავს. 

 

 

 

 

 

 

 



 

როგორ მოატყუეს ჭინკებმა  

ბეგარის ამკრეფი 

 

ეს ამბავი ისტურიცაში მოხდა.იქ ერთი ღარიბი გლეხი ცხოვრობდა, 
შიმშილსა და სიცივეს დამეგობრებოდა და სახლში გასამრჯელო ვერ 
შეჰქონდა. 

და აი ერთხელ, მასთან ბეგარის ამკრეფი მივიდა. 

— გიცხადებ, ხვალ მთელ მოსავალს, რაც მინდორში დაგრჩა, წავიღებ.რაც 
სახლში გაქვს, შენი ისაა.რის აკრეფასაც ამ ღამით მოასწრებ, შენ დაგრჩება. 

გლეხი დაღონდა, ხელები თავზე შემოიჭდო და რა ექნა არ 
იცოდა.მართალიც იყო, ღამე რამდენის მოკრეფას შეძლებდა? 

და აი გლეხმა მოიფიქრა: პაპამისი ეუბნებოდა, რომ თუ ჭინკებს 
დაუძახებ, პურითა და ყველით გაუმასპინძლდები, დახმარებას თხოვ და თუ 
კარგ ხასიათზე იქნებიან, დაგეხმარებიან.მათი გუნების გამოცნობა კი ძალიან 
ადვილია:უნდა დაიმალო და მოუსმინო, სტუმრად წასვლისას რას მღერიან. 

თუ , ჩირინ-ჩირინ-ჩირინ’’ მღერიან — შეგიძლია, რაც გინდა თხოვო და თუ, 
ფირგულინ ფირგულინ’’ლუღლუღებენ — გინდა თხოვე, გინდა არა — ხეირი 
არაფერი გექნება. 

გლეხმა უკანასკნელი პური და ყველი გამოიღო, მაგიდაზე დაალაგა, 
თვითონ კი დაიმალა.ესმის რომ ჭინკები მოდიან და ‘’ჩირინ-ჩირინ’’ 
მღერიან.დასხდნენ პური და ყველი შეჭამეს და თქვეს:  

— მასპირძელო, გამოძვერი, ჩვენ შენ დიდი ხანია გხედავთ და რაც უნდა 
გვთხოვო, უკვე ვიცით.სანამ მამალი იყივლებდეს, ცოტას წავიმუშავებთ. 

მინდორში წავიდნენ და მოსავლის აღებას შეუდგნენ.დილით მამალმა 
დაიყივლა და გლეხმა დაინახა, რომ სახლის სხვენი სახურავამდე მარცვლით 
იყო სავეს. 

 — ჩირინ_ჩირინ! — დაუძახა ჭინკებს, გმადლობთ! 

ბეგარის ამკრეფი მინდორში მივიდა და ხორბლის ყანა მომკილი 
დახვდა.გაბრაზდა, დაიყვირა და სხვა გზა აღარ ჰქონდა, შინ ცარიელი 
დაბრუნდა. 



როგორ ააშენეს ჭინკებმა ხიდი  

სოფელ ლიკაში 

 

ბასკეთში საოცარი არსებები — ჭინკები ცხოვრობდნენ.ისინი ადამიანებს 
გვანან, მაგრამ არც ადამიანები არიან.პატარა, ჩია ტანის და თან ისეთი ტლანქი 
და მოუქნელები, რომ ყოველთვის რაღაც შეემთხვევათ ხოლმე: ან კარებში 
ხელს მოიყოლებენ, ან ქვას ფეხს წამოკრავენ და მთიდან გადმოვარდებიან. 

ჭინკები დედამიწაზე ადამიანების გაჩენამდე გაჩნდნენ.ადამიანებთან 
ერთად ცხოვრება ეუხერხულებოდათ და დედამიწიდან წასვლაც არ 
უნდოდათ, რადგან ყოველთვის რაღაც ავიწყდებოდათ.ასეთი იყო ჭინკების 
ხვედრი:რასაც დაიწყებდნენ, ვერ ამთავრებდნენ, ლაპარაკისას ყველაზე 
საჭირო სიტყვები ავიწყდებოდათ, ადამიანებთან ურთიერთობისას 
ყოველთვის წაიჩხუბებდნენ ხოლმე. 

ბასკეთში ჭინკები ყველგან ცხოვრობენ, მაღალი, ბალახიანი და ჭაობიანი 
ადგილები უყვართ. ჭაობის მწვანე საფარს ბასკები დღესაც, ჭინკების 
პერანგს’’ეძახიან და მათ შესახებ ზღაპრებს ყველგან გაიგონებთ.  

სოფელი ლიკი ხეობის პირას მდებარეობდა.მის მცხოვრებლებს ხეობაზე 
ხიდის აშენება უნდოდათ, მაგრამ ვერ გადაეწყვიტათ, რადგან კასტელის მთის 
სიახლოვეს ჭინკების დედაქალაქი მდებარეობდა და მიუხედავად იმისა, რომ 
ლიკეს მცხოვრებლები და ჭინკები შეთანხმებულები იყვნენ ერთმანეთს არ 
შეხებოდნენ, ჭინკებს სოფლის მცხოვრებლები არ ენდობოდნენ და ჭინკებსაც 
ადამიანებისა ეშინოდათ. 

ბოლოს და ბოლოს ლიკეს მცხოვრებლებმა გადაწყვიტეს კასტელის მთაზე 
ყველაზე ჭკვიანი და საზრიანი კაცები გაეგზავნათ, რათა ჭინკებისთვის 
ხეობაზე ხიდის აშენება ეთხოვათ.დათანხმდებიან. 

— კარგი, მაგრამ სამაგიეროდ რას მოითხოვენ? 

ჭინკებმა ადამიანებს მოუსმინეს და დათანხმდნენ. 

— ხეობაზე ხიდას თლილი ქვისაგან და ერთ ღამეში, მამლის ყივილამდე 
აგიშენებთ, ოღონდ ერთი პირობით, რასაც გთხოვთ მოგვცემთ. — უთხრეს 
ჭინკებმა. 

 — რას გვთხოვთ? — იკიტხეს ლიკეს მცხოვრებლებმა. 

ლიკეს ყველაზე ლამაზ ქალიშვილს. — ერთხმად მიუგეს ჭინკებმა. 



დასანანი იყო სოფლის ყველაზე ლამაზი ქალიშვილის ჭინკებისთვის 
მიცემა, მაგრამ ხიდიც საჭირო იყო და დათანხმდნენ. 

ქალიშვილის საქმროს გარდა ყველა დათანხმდა: არა, მე რაღაცას 
მოვიფიქრებ, ჩემს საცოლეს ჭინკებს არ მივცემ’’ — გაიფიქრა ქალიშვილის 
საქმრომ. 

დაღამდა, ჭინკები ხიდის შენებას შეუდგნენ.საქმრო კი უფსკრულთან 
ახლოს დაიმალა და მათ საქმიანობას კვირდებოდა.ხედავს, რომ ხიდი 
თითქმის უკვე აშენებული იყო, მალე გათენდებოდა და მამლის ყივილამდე 
თავის საცოლეს დაკარგავდა. 

მაგრამ მან მოიფიქრა საცოლისთვის ეშველა. 

სოფელში დაბრუნდა, საქათმის კარები შეაღო და მამლის ფრთხილაის 
მსგავსი ხმაური ატეხა. 

საქათმეში მამმალს გაეღვიძა, შეეშინდა, რომ ირგვლივ მამლები აისს 
უმღეროდნენ, მას კი დაგვიანებოდა და დაიყივლა — ყიყლიყო! 

ამ დროს ჭინკებმა ხეობიდან უკანასკნელი ქვა ამოიტანეს, რათა ხიდის 
შუაში დაედოთ.მამლის ყივილის გაგონებისას ქვა გადააგდეს და წივილ — 
კივილით გაუჩინარდნენ: კრულ იყოს მამალი, რომელმაც დროზე ადრე 
დაიყივლა! 

ლიკეს მცხოვრებლებმა ქალიშვილი ჭინკებს რა თქმა უნდა არ გაატანეს. 

ხიდი დაუმთავრებელი დარჩა.ადამიანები რასა რ ეცადნენ, მაგრამ ქვა 
ადგილიდან ვერ დაძრეს. 

ჩანს, სოფელ ლიკეს ხიდს ჭინკების მსგავსი ბედი ჰქონდა, საქმე 
ბოლომდე ვერ მიიყვანეს. 

აი ასე, ლიკეს ხიდი სამუდამოდ შუაში ნაპრალით დარჩა. 

 

 

 

 

 

 



 

ბასკი მეზღვაურები და სამი ტალღა 

 

ეს არც ისე უხსოვარ დროს მოხდა.ბისკაის უბის ნაპირთან მდებარე 
სოფელ დევში ერთი მეთევზე თომასი ცხოვრობდა.ალგორტიდან ბიარიცამდე 
ყველა ყურე, რიფი და კონცხი ზეპირად იცოდა და  თვალა ხვეულს შეეძლო 
თავისი ნავით საითაც ისურვებდა, იქით გაეცურა.ის, მკაცრი, სამართლიანი 
იყო, ბევრს მოგზაურობდა, მაგრამ მარჯვე მეთევზეს იმ წელს არ 
უმართლებდა. 

თომასმა თავის გუნდში ერთი ბიჭი, სახელად ბილინჩი 
აიყვანა.თავდაპირველად ყველა ფიქრობდა, რომ წარუმატებლობა მათ 
ბილინჩმა მოუტანა, მაგრამ მერე მიხვდნენ, რომ საქმე სხვაგვარად 
იყო.სათევზაოდ პირველები წავიდნენ, მაგრამბადეს მკვდარი თევზი 
მოჰყავდა.სხვა ნავები დაჭერილი თევზით სავეს იყო, თომასი კი ხელცარიელი 
ბრუნდებოდა.ასე გაგრძელდა დღეები, თვეები.მეთევზეები ფიქრობდნენ, რით 
განარისხეს ზღვა, მაგრამ რა მოხდა ვერაფრით აეხსნათ.ხელმოცარულებს 
გაზაფხული მოუახლოვდათ, თევზჭერის უკანასკნელი დღეც 
დადგა.მეთევზეებს თავთავის სახლებში ეძინათ, ბილინჩი კი აფრებს აკერებდა 
და ფიქრობდა, უკანასკნელ დღეს იქნებ გამართლებოდათ. 

ბილინჩმა აფრები დააკერა და დასასვენებლად ჩამოჯდა, ეძინებოდა და 
უცებ ციდან ქალის ორი ლანდი ჩამოეშვა.ბილინჩი შიშისაგან ვერც კი 
გაინძრა.ლანდები გარშემო უვლიდნენ და ერთმანეთს  
ლაპარაკობოდნენ.უფროსმა უმცროსს უთხრა:დაე ამ ბიჭს ეძინოს და მხოლოდ 
მაშინ გაეღვიძოს, როცა ვუბრძანებ. 

ბილინჩმა თვალები მაგრად დახუჭა, იწვა და სუნთქვა შეიკრა.ამ დროს 
ნავი ჰაერში აიწია, ცაზე გაცურდა, მერე გაჩერდა და მიწაზე დაეშვა.ლანდები 
ნავიდან გადმოხტნენ.ბილინჩმა შიშის მიუხედავად თვალები გაახილა, 
უნდოდა დაენახა, საით გაფრინდნენ, მაგრამ სიბნელეში ვერაფერი გაარჩია, 
მხოლოდ ლანდებს ამჩნევდა, რომელთა ხმები ქარის ხმებს უერთდებოდა. 

ლანდები ისევ მობრუნდნენ და ნავი ჰარში ისევ აიწია.როცა მშობლიურ 
სოფელში შეფრინდნენ, უფროსმა გრძნეულმა უმცროსს მიმართა: 

— შვილო, ამ ნავსა და მეთევზეებს სამუდამოდ დაემშვიდობე! 

— სამუდამოდ?რატომ დედილო? 



— გითხარი სამუდამოდ, მათ ვეღარასოდეს დაინახავ, ისინი ამ ღამით 
ზღვში გავლენ და ფსკერზე აღმოჩნდებიან! 

— დედილო, ზღვა მშვიდია! 

— სანამ ისინი არანჩაგას კონცხს შემოუვლიან, სამ უზარმაზარ ტალღას 
აღმართავ, პირველი რძისა იქნება და ისინი მას გაუსხლტებიან, მეორე 
ადამიანთა ცრემლისა იქნება და ისინი მასაც გვერდს აუქცევენ, მაგრამ მესამე 
— სისხლიან ტალღას ვერ გაექცევიან. 

— დედილო, რისთვის გძულს ისინი? 

— შვილო მე გრძნეული ვარ და ჩემი ვალია ადამიანებს სიცოცხლის 
უკანასკნელ დღემდე ვდიო.მე მათ ზამთრის განმავლობაში ხელს ვუშლიდი, 
ტალღებს ვადევნებდი, ბადეში მკვდარ თევს ვუყრიდი, მაგრამ ჩემი 
ძალაუფლება ხვალ შუაღამისას წყდება დად ღეს უკანასკნელად საშინელ 
უბედურებას დავმართებ. 

— დედილო, არავის დაინდობ? 

— არავის, არცერთ მეთევზეს. 

— თუ ისინი ზღვაში არ გავლენ? 

— გაჩუმდი!ისინი ზღვაში უნდა გავიდნენ!ყველაფერი მათ 
საწინააღმდეგოდაა.ისინი ზღვაში გავლენ და დაიღუპებიან.მე ჩემს გრძნეულ 
სიტყვას არ გავტეხ.ბედისწერის მოსატყუებლად მოხოლოდ ერთი ხერხი 
არსებობს, მაგრამ მათ ეს არ იციან და ვერც ვერასოდეს გაიგებენ! 

— დედილო, რა ხერია? 

— მესამე, სისხლიანი ტალღის შუაში ჰარპუნი უნდა ისროლონ.ეს ტალღა 
მეთვითონ ვიქნები და ჰარპუნი გულს გამიპობს. 

ეს თქვა გრძნეულმა ნავიდან გადახტა და ბილინჩს დაუყვირა: 

— გაიღვიძე! 

და ორივე ლანდი გაქრა, თითქოს ალიონს შეერივნენ, მხოლოდ ხარხარი 
მოისმოდა და ბოლოს ზღვამ შთანთქა. 

ბილინჩმა კაპიტან თომასს ყველაფერი მოუყვა, რაც ღამით 
მოისმინა.თომასი ნამდვილი მეზღვაური იყო და ისე მოიქცა, როგორც 
ნამდვილი მეზღვაური მოიქცეოდა.ის ზღვაში გავიდა და ყველაფერი ისე 
მოხდა, როგორც გრძნეული ამბობდა. 



ოკეანე მშვიდი, წყნარი იყო, მაგრამ უცებ ორჩხომელის წინს სახლივით 
მაღალი და თოვლივით თეთრი უზარმაზარი ტალღა აღიმართა. 

— უყურეთ, ეს რძის ტალღაა — წაიჩურჩულა თომასმა. 

მენიჩბეებმა ნიჩბებს მოუსვეს და ნავი ტალღის თავზე მოექცა.ისევ 
მოუსვეს და ორჩხომელი მშვიდ წყალში მოხვდა, მაგრამ უცებ მათ წინ მეორე 
ტალღა წამოიმართა.ის პირველზე მაღალი იყო და ბროლივით 
ბრწყინავდა.მეზღვაურებს შხეფები თვალებში ხვდებოდათ.ეს ადამიანთა 
ცრემლის ტალღა იყო.თომასმა ნავი მოაბრუნა, ტალღა უკუიქცა და მათი 
მშობლიური სოფლის დევის ნაპირას ქვიშაში ჩაიცხრილა. 

— წინ გაიხედეთ! ჭინ იყურეთ! — დაიყვირა კაპიტანმა. 

მენიჩბეებმა ნიჩბებს ისევ მოუსვეს და უცებ გაშეშდნენ, რადგან მათკენ 
უზარმაზარი წითელი ტალღა მოემართებოდა .მან ცა გადაფარა და განთიადი 
ზღვას აღარ უღიმოდა. 

— ბილინჩ , ჰარპუნი აიღე და წყეული ტალღის შუაში ისროლე! — 
დაიყვირა თომასმა. 

ბილინჩმა ჰარპუნი აიღო და წითელი ტალღის შუაში ისროლა — ღამის 
გრძნეულის გულში. 

ტალღა ჩაცხრა და უკუიქცა, ნაპირს მიაწყდა და ქვიშა ისე ალოკა, როგორც 
ნადირი სიკვდილის წინ მიწას დაფხაჭნიდა. 

ზღვაში ისევ აისი დადგა.იმ დღეს მეზღვაურები ბადის გამოტანიტ 
დაიღალნენ.ნავის ძირზე თევზი ბზინვარებდა, მაგრამ თომასი თევზს ისევ 
იჭერდა. 

მეზღვაურებს უხაროდათ, რომ გაიმარჯვეს.ტყუილად არ ამბობენ 
ბასკეთში, რომ ადამიანებს შეუძლიათ გრძნეულ ძალას შეებრძოლონ და 
ორთაბრძოლაში გამარჯვებულნი გამოვიდნენ. 

 

 

 

 

 



 

 

ტყის კაცი ბასა — ჟანი და მწყემსი  

 

 შემოდგომით ბასკი მწყემსები მთებიდან დაბლობ, ამწვანებულ 
საძოვრებზე ჩამოდიან.და აი ერთხელ მთის ქოხში რკინის ცხაური 
დარჩათ.ცხაურზე ხმიადებს აცხობდნენ და მხოლოდ საღამოს, ვახშმობისას 
გაახსენდათ, მაგრამ ასსეტ სიბნელეში წასვლა ვერავინ გაბედა. 

საქმე იმაში იყო, რომ ამ დროს ტყის კაცი ბასა — ჟანი მთებში, როგორც 
უნდოდა, ისე ბატონობდა.ბასა — ჟანი უზარმაზარი თითქოს, ადამიანი კი არა, 
ასწლოვანი მუხა იყო.ტანზე ხავსის მაგივრად ბალანი 
ჰქონდა.არაჩვეულებრივი ძალის პატრონს, მთელი ტყე შეეძლო ამოეძირკვა., 
მთას ადგილიდან დაძრავდა.ამიტომ ადამიანები მასთან შეხვედრას 
ერიდებოდნენ, თავი შორს ეჭირათ, მაგრამ სად დაიმალები?ბასა — ჟანი 
ყველგან დადიოდა.კლდეს ქვა მოსწყდა — ეს ბასა — ჟანი იყო., გზაზე ხეს 
ტოტები გადმოეკიდა  — ფიქრობდნენ ბასა — ჟანი იდგა. 

და აი მწყემსები კერას უსხდნენ.ცხაური არა ქონდათ, პურს რაზე 
გამოაცხობდნენ?არავის უნდოდა მშიერს დაეძინა.მწყემსები ერთმანეთს 
ამხნევებდნენ, მაგრამ ზემოტ, მთებში წასვა არავის უნდოდა.ბასა — ჟანის 
ეშინოდათ.ბოლოს იმაზე შეთანხმდნენ, რომ ვინც მთაში წავიდოდა, ოქროს 
ფული მიეცათ.ერთი მწყემსი დათანხმდა. 

— რაც გიწერია არ აგცდება. — თქვა მწყემსმა.თუ ჩვენი ცხაური ბასა — 
ჟანის ხელშია, მაინც უნდა დავიბრუნოთ.სხვისი ნივთებით არ უნდა 
ისარგებლოს. 

როგორც თქვა, ისე მოიქცა.ქოხამდე მიაღწია და შიგნით შეიხედა.იქ კი რა 
თქმა უნდა ბასა — ჟანი იჯდა და სავახშმოდ ემზადებოდა.მწყემსს შეეშინდა და 
ქოხში ვერ შევიდა, მაგრამ ბასა — ჟანმა შეამჩნია და შესვლა უბრძანა.ისე 
ხმამაღლა დაუყვირა, რომ მწყემსს ეგონა ორი მთა ხომ არ ჩამოიქცაო. 

ბასა — ჟანმა მწყემსს ჰკითხა, რისთვის მოვიდა და რა უნდოდა.მწყემსმა 
უთხრა, რომ ხმიადის გამოსაცხობად ცხაური სჭირდებოდათ და აქ დარჩათ. 

ბასა — ჟანმა მწყემსს უთხრა:შეგეკითხები და თუ ისე მიპასუხებ, რომ ვერ 
შეგედავები, გაგიშვებ და ცხაურსაც გაგატან, თუ ვერ მიპასუხებ, მაშინ შენს 
თავს დააბრალე, მე არ დამიპატიჟიხარ! 



ბასა — ჟანმა კერაზე ცეცხლი გააფიცხა და ქოხში დღესავით განათდა.ბასა 
— ჟანმა მწყემსს შეხედა დამ ის წინ დანაოჭებული სახის, დაღლილი ადამიანი 
იდგა.რამდენი წლის იყო ვერც იტყოდით. 

 — მწყემსო, რამდენი წლის ხარ?_ჰკითხა და ჩაიცინა, პასუხს ელოდა. 

მწყემსმა ამოიოხრა და დაფიქრდა. 

— მე, ბასა — ჟანო, ცხვარს ვითვლი — დაკარგვის მეშინია, ფულს ვითვლი 
— მუდამ არ მყოფნის, წლებს კი არასდროს ვითვლი.რისთვის ერთიც არ 
დაეკარგება. 

ბასა — ჟანმა გაიცინა. 

— ყოჩაღ, კარგად მიპასუხე.შენი ცხაური წაიღე და გზაზე არასოდეს 
გადამეყარო. 

მწყემსმა ბასა — ჟანს მადლობა გადაუხადა, ცხაური აიღო და მთიდან 
დაეშვა.მიდიოდა და თან ფიქრობდა: გამოდის, რომ ბასა — ჟანი ჭკვიან 
ადამიანებთან ლაპარაკს არ ერიდება.კარგია, რომ მე წამოვედი, იქნებ ცხაური 
ვერც კი დაგვებრუნებინა’’. 

გაიფიქრა თუ არა ცხაური დაუვარდა, მერე მთელი ღამე ეძებდა. 

მწყემსი ტრაბახისათვის დაისაჯა, იქნებ ეს ბასა — ჟანის გარეშე არც 
მოხდა.   

 

 

 

 

 

 

 

 

 

 

 



 

 

ბასკი ჰანისი და ესპანეთის დედოფალი 

 

ეს ამბავი ასი წლის წინათ მოხდა ბასკეთში.ესპანეთსა და საფრანგეთს 
შორის უღელტეხილზე ორნი მიდიოდნენ:ბასკი ვაჟკაცი ჰანისი, რომელსაც იქ 
ახლომახლო ყველა იცნობდა და მშვენიერი ქალიშვილი, თვით ესპანეთის 
დედოფალი. 

ჰანისი და ესპანეთის დედოფალი მიიჩქაროდნენ, უცებ დედოფალი 
შეჩერდა და ჰანისს ჰკითხა: 

— ბასკო ჰანის, სამსახურისთვის მადლობა რით გადაგიხადო?ოქრო 
გინდა?ჩემთან ერთად მადრიდში წამოდი, გენერალი ან კამერჰერი გახდები. 

— კამერჰერი? — გაეღიმა ჰანისს, — არა დედოფალო, კამერჰერი ვერ 
გავხდები, რადგან თქვენი სასახლიდან პირენეის მთებს ვერ დავინახავ.ვერც 
გენერალი გავხდები დედოფალო, დოლების ხმა ჩემი ყურისათვის 
შეუფერებელია.ქარის ხმას, ტყესა და მთებს მივეჩვიე.მე ის მუსიკა მომწონს და 
მხოლოს ესაა ჩემთვის სალაშქრო მარში, ბასკის შალის ბერეტი უფრო 
ძვირფასია, ვიდრე ხელისუფლება და პატივი. 

— ბასკო ჰანის, აი მდინარე. — უთხრა ისევ დედოფალმა. — მდინარე 
ადიდებულია.იქით ჯარისკაცებს ვხედავ, მათ უნდათ ხელი შეგვიშალონ.თუ 
მიშველი და ამ მჩქეფარე ტალღებს გადამატარებ, როცა მადრიდში იქნები, 
სასახლეს გაჩუქებ, დაღლილობის წუთების სანაცვლოდ — სიმდიდრესა და 
უშფოთველ ცხოვრებას. 

— დედოფალო, ნუ გეშინია.ნურც სიცივის და ნურც მჩქეფარე მდინარის 
ნუ გეშინია.თქვენ ნახავთ თქვენს მადრიდს, მაგრამ ნურაფერს მეუბნებით 
სიმდიდრესა და უშფოთველ ცხოვრებაზე, ნურც სასახლეზე, რომელის 
მადრიდში მელოდება.ჰანისს რა ესაქმება იმ ქალაქში, სადაც ადამიანები დღე 
და ღამე ქვის გალიაში ცხოვრობენ, თითქოს ცოცხლად დაუმარხავთო.ბასკი 
მთებში დაიბადა და მთებშივე უნდა მოკვდეს.ბასკის საწოლი ოთახი ხავსით 
დაფარული კონცხია.იქ ხედავს სიზმრებს.ლამის სიზმრებს ზირის სუნი ასდის 
და ისინი მის თავს ისე დატრიალებენ, როგორც ჩიტები პირენეის მთებს. 

დედოფალი გაჩუმდა და თვალები დახუჭა. 



კლდეები გაიწია, ტალღები ჩაცხრა, რადგან პირენეის მთებს ჰანისის 
სიტყვები მოეწონა. 

და ჯარისკაცებმა თოფები არ გაისროლეს. 

და როცა დედოფალმა თვალები გაახილა, ის უკვე მდინარის მეორე 
ნაპირზე იყო.მას გენერლები და კამერჰერები დახვდნენ, რათა მადრიდში 
წაეყვანათ. 

ანისი კი, შალის ბერეტიანი, ყველასთვის უცნობი, ღარიბი ბასკი, 
პირენეის მთებში დარჩა. 

სამხრეთის ქარმა, აიკე ეგოამ, ბასკეთის სოფლებს ზარების რეკვის ხმა 
მოუტანა.ესპანეთის დედოფალი მადრიდში შედიოდა.ჰანისი კი თავის 
სამშობლოში , თავის მეგობრებსა და მთებს შორის დარჩა და ქარი აიკე ეგოა 
ძველ ზღაპრებს უყვებოდა, როგორიც თვით ბასკეთი იყო. 

 

 

 

 

 

 

 

 

 

 

 

 

 

 



 

 

როგორ გადააჩვიეს ბუზებმა ორი  

ზარმაცი სიზარმაცეს. 

 

ქალაქ სიბურას მახლობლად მდებარე ფერმას მანდიანოს ეძახდნენ, იქ 
ერთი ზარმაცი გლეხი ცხოვრობდა.ყველაფრის კეთება ეზარებოდა, მაგრამ 
სახლში ყველაფერი მოწესრიგებული ჰქონდა.სახურავი — შეკეთებული, 
ცხვრები — მინდორში გარეკილი, თიხის ქოთნებში რძე მუდამ ესხა.ყველას 
უკვირდა, ყველაფერ ამას როგორ ახერხებდა.დილით სახლის უკან მდელოზა 
ბალახი წელამდე იდგა, შუადღისას უკვე მოთიბული იყო, მაგრამ მთიბავი 
არავის ენახა.სახლის პატრონი კი გარეთ ცხვირს არ ყოფდა. 

ზარმაცის ცოლიც შეფიქრიანდა.კვირა დღეს, როცა მისი ქმარი სახლიდან 
გავიდა, დაინახა, რომ ჟასმინის ბუჩქში მისმა ქმარმა რაღაც დამალა. 

ცოლი სანახავად მივიდა, ბუჩქში კოლოფი იპოვა და გახსნა.კოლოფიდან 
ერთი დუჟინი ბუზი გამოფრინდა.ქალს ცხვირპირში დაესია. 

— რა ვაკეთო?რა ვაკეთო?რა ვაკეთო? — კითხულობდნენ ბუზები.ცოლს 
გაუკვირდა და უპასუხა: 

— საიდანაც მოხვედით, იქ დაბრუნდით. 

ბუზები მაშინვე კოლოფში დაბრუნდნენ, ცოლმა კოლოფი დახურა და 
თავის ადგილას დადო. 

როცა ქმარი სახლში დაბრუნდა, ყველაფერი მოუყვა.ქმარი გამოტყდა, რომ 
სახლში ყველაფერს ეს ბუზები აკეთებდნენ. 

ამიერიდან ბუზები იმასაც აკეთებდნენ, რასაც ცოლი 
უბრძანებდათ.სახლს ალაგებდნენ, ჭურჭელს და თეთრეულს რეცხავდნენ, 
ბალახს თიბავდნენ, ნადირობდნენ.ცოლ — ქმარი კი საწოლში იწვდა და მზეზე 
ნებივრობდა.მოიწყინეს კიდეც.ბუზები კი ელაქუცებოდნენ: 

— რა ვაკეთოთ? რა ვაკეთოთ? 

ცოლმა ცხაური მისცა და დაავალა: — ქარის წისქვილიდან  კოკოზით 
წყალი კასრში დააგროვეთ, მერე კი სახლთან ახლოს მინდორი მორწყეთ. 



ცოლმა იფიქრა, რომ ბუზები ამას ვერ გააკეთებდნენ.კასრში უძირო 
ცხაურით წყალს ვერ ჩაასხამდნენ და უძირო კასრით მინდორს ვერ 
მორწყავდნენ, ქარის წისქვილთან კი წყალი დიდი ხნის დამშრალი იყო. 

მაგრამ წუთს არ გაევლო, რომ ბუზები მის ცხვირწინ აბზუილდნენ. 

ცოლმა ვეღარ მოითმინა თავისი ზარმაცი ქმარი გააღვიძა და უთხრა: 

— გეყოფა, ამ ბუზებისგან თავი უნდა დავიხსნათ. 

— სწორია, მაგრამ თითოეულ ბუზში იმდენი უნდა გადავიხადო, 
რამდენიც გამოიმუშავეს. 

— სხვენში 18 ბატი გვყავს, მოდი ბუზებს მივცეთ! 

თქვა ეს თუ არა ბატები აყიყინდნენ და ღრუბლებში გაუჩინარდნენ, 
ბუზებიც მათ მიყვნენ.მას შემდეგ მანდიანოში აღარ გამოჩენილან.ცოლ — 
ქმარი შრომას შეუდგა და მხიარულად ცხოვრობდნენ. 

 

 

 

 

 

 

 

 

 

 

 

 

 

 

 



 

ჯორების გამრეკი 

 

ერთ სოფელში ჯორების ორი გამრეკი ცხოვრობდა.თითოეულს შვიდი 
ჯორი ჰყავდა და საქმეც საკმაოდ ჰქონდათ.გლეხები ჯორებს ბაზარში 
ტვირთის საზიდად იყენებდნენ.წინ და უკან დადიოდნენ, სოფლიდან 
ბაზარში, ბაზრიდან სოფელში და ასე ერთი წლის განმავლობაში. 

ერთხელ ჯორების ორი გამრეკი პეტირი და სოკური წაიჩხუბნენ, მერე 
დანაძლევდნენ, რომელიც წააგებდა თავის ჯორებს მეორს მისცემდა.პეტირმა 
სოკურს მოუგო, მაგრამ საწყენი ის იყო, რომ სანაძლეო სამართლიანად არ 
მიაჩნდა, მაგრამ რით დაამტკიცებდა? 

პეტირი ცარიელ — ტარიელი დარჩა.შიმშილი და სიცივე იყო მისი 
ხვედრი.პეტირს შინ მისვლის ეშინოდა, ცოლ — შვილისთვის რა ეთქვა? 
ჟორები დაკარგა?რადგან ჯორები აღარ ჰყავდა ფოლიც აღარ ექნებოდა, ესეიგი 
პური და შეშაც აღარ ექნებოდა, რა ექნა, არ იცოდა. 

ყოველი შემთხვევისთვის პეტირმა სოფლისკენ გამოსწია.გზაზე ხიდი 
უნდა გაევლო.უკვე მოსაღამოვებული იყო და გადაწყვიტა ხიდის ქვეშ 
გაეთენებინა. დაწვა, მაგრამ ვერ დაიძინა, წყენა მოსვენებას არ აძლევდა. 

შუაღამისას პეტირს ხორხოცის ხმა მოესმა და მიხვდა, რომ გრძნეულები 
შუაღამის ზეიმზე მოგროვილიყვნენ.პეტირი გაისუსა და მიაყურადა. 

გრძნეულებმა დოლი დაუკრეს, იცეკვეს, როკვა გამართეს.პეტირს მათი 
ლაპარაკი კარგად ესმოდა.ერთმა გრძნეულმა მეორეს უთხრა: — აქვე ახლოს 
ერთი ქალი ცხოვრობს, შვიდი წელია საწოლიდან ვერ დგება.ვის არ თხოვეს, 
მაგრამ ვერავინ ვერ განკურნა, ვერც განიკურნება, სანამ ეკლესიის ზღურბლზე 
ლოდს არ ასწევს, ქვემოთ გომბეშოს არ გაუძვრენენ და პირიდან პურის ნატეხს 
არ ამოუღებენ.შვიდი წლის წინ ამ ქალმა პური მიწაზე დააგდო დამ ის მერე 
შვიდი წელი იტანჯება.ავადმყოფი პურს შეჭამს თუ არა მაშინვე განიკურნება. 

პეტირმა ყველაფერი მოისმინა, დაიცადა, სანამ გრძნეულები არ წავიდნენ 
და სახლისაკენ გასწია.ჯორების შესახებ ცოლს არაფერი უთხრა, ტანსაცმელი 
გამოიცვალა და ისევ გავიდა სახლიდან.მიდის, მიდის და ის სახლი დაინახა, 
რომელზეც გრძნეულები ლაპარაკობდნენ.დიდი ხანია გზაში იყო, ძალიან 
დაიღალა და მათ ღამის გასათევი სთხოვა.პეტირი შეიფარეს. 

პეტირიმ საუბარში შეიტყო, რომ დიასახლისი ქალი შვიდი წელი ავად 
იყო და ვერცერთმა მოწვეულმა მკურნალმა ვერ უშველა. 



— იქნებ მე დაგეხმაროთ? — იკითხა პეტირიმ. 

მა თარ იცოდნენ, რომ ის ჯორების გამრეკელი იყო და არა მკურნალი და 
მოგზაური. 

— უფლება მომეცით ავადმყოფი მოვინახულო. 

პეტირი ავადმყოფის ოთახში შეიყვანეს.მან ავადმყოფს ჰკითხა: 

—  პური მიწაზე ხო მარ დაგიგდია? 

— კი. — ამოიოხრა ქალმა. 

— როდის?იქნებ გაიხსენოთ. 

— უფალო ჩემო, შვიდი წლის წინათ. 

— აი! — წამოიძახა პეტირიმ.მას მერე, შვიდი წელია პურის ნატეხი 
გომბეშოს უჭირავს პირში და ეკლესიის ზღურბლთან ლოდის ქვეშ ზის და 
სანამ პურის ნატეხს გომბეშო პირიდან არ გადმოაგდებს და სანამ ამ პურის 
ნატეხს თქვენ არ შეჭამთ , მანამ ვერ განიკურნებით! 

ქალის ახლობლებმა გაიგეს, რაც პეტირიმ ქალს უთხრა, ლოდი ასწიეს და 
გომბეშო ნახეს მის ქვეშ.გომბეშოს თვალები გადმოკარკლოდა და პირში პურის 
ნატეხი ეჭირა.ავადმყოფის ქმარმა გომბეშოს პირიდან პურის ნატეხი 
გამოსტაცა და სახლში მიიტანა ცოლთან, ჭის წყლით გარეცხა და ცოლს 
მისცა.ქალმა შეჭამა და მაშინვე განიკურნა. 

ეს ოჯახი მდიდარი იყო და პეტირისთვის არაფერი დაენანებოდათ. 

— მთხოვე, რაც გინდა და ყველაფერს მოგცემ, შენთვის არაფერი 
დამენანება. — უთხრა პეტირს ოჯახის უფროსმა. 

— სხვისი არაფერი მინდა, შვიდი ჯორი მყავდა და დავკარგე, კარგი 
იქნებოდა, რომ დამებრუნებინა. 

— დაკარგულს ვეღარ დაიბრუნებ.ახალ ჯორებს კი მოგცემ და პეტირს 
კარგად მოზრდილი, ნაკვები ჯორები მისცა და კიდევ იმდენი ფული მისცა, 
რომ შვიდ ჯორს იყიდიდა. 

პეტირს ძალიან გაუხარდა და მადლობა გადაუხადა.რადგან მშრომელი 
იყო და თავისი საქმე უყვარდა, ისევ ჩვეულ საქმეს დაუბრუნდა.ბაზარში 
ტვირთს ეზიდებიდა, წინ და უკან დადიოდა და ქვეყანას აკვირდებოდა:ახალი 
სოფლები სად გაშენდა, მოედანზე უცხო ცეყვას ცეკვავდნენ.ჩვენი გამრეკი 
გაბედნიერდა დამ ის ოჯახსაც ჭირი აღარ ეკარებოდა. 



მეორე გამრეკს, სოკურს, რომელმაც პიტერს ჯორები მოუგო, საქმე კარგად 
ვერ წაუვიდა.როცა მას თოთხმეტი ჯორი გაუხდა , საქონელს ავადმყოფობა 
შეეყარა, ცამეტი ჯორი მოუკვდა და მხოლოდ ერთიღა დარჩა. 

სოკური პეტირთან მივიდა და ჰკითხა: — ძმაო, როგორ მოხდა, რომ შენ 
ჯორები ისევ იყიდე და ბედს არ უჩივი, მე კი სამქ ესე ცუდად წამივიდა? 

პეტირს არაფერი დაუმალავს და ურჩია:ხიდის ქვეშ წადი იქნებ ხელი 
მოგემართოს. 

სოკური წავიდა, ხიდი მოძებნა, მის ქვეშ შეძვრა და 
დაელოდა.მოსაღამოვდა.შუაღამისას გრძნეულები მოფრინდნენ, დოლს 
დაჰკრეს და როკვა გააჩაღეს.მხიარული გრძნეულები ხმამაღლა მღეროდნენ და 
ლაპარაკობდნენ.ერთმა მეორეს უთხრა: — ის ქალი, რომელეზეც 
გელაპარაკებოდი, გამოჯანმრთელდა. ალბათ, ვიღაც გვისმენდა.ხიდის ქვეშ 
შევიხედოთ, იქნებ ახლაც ვიღაც გვისმენს. 

გრძნეულებმა ხიდის ქვეშ შიხედეს და სოკური დაინახეს.ვეღარსად 
დაიმალებოდა და გრძნეულებმა სოკური ხიდის ქვემოდან გამოაძვრინეს, 
მაგრად მიტყიპეს და წყალში გადააგდეს. 

ეტყობა, გრძნეულებს სიკეთის კეთებას შეძლებიათ.მატყუარა სოკური 
სამართლიანად დასაჯეს.ვინც შურს, ბოღმას და მტრობას დათესავს — 
მტრობას მოიმკის. 

 

 

 

 

 

 

 

 

 

 

 

 



 

როგორ გაყო დათვმა არცმა  

მდინარე ორად 

 

ეს ამბავი მაშინ მოხდა, როცა ცხოველები ლაპარაკობდნემ და ადამიანებს 
მათი  ენა ესმოდათ.პირენეის მთებში დათვები, მგლები, მელიები და სხვა 
ნადირ — ფრინველები ბინადრობდნენ და ყველას თავისი სახელი 
ერქვა.მგელს ოტსოას ეძახდნენ, მელიას — აკერიას, მერცხალს კი, რომელსაც 
ადამიანებისათვის სასიხარულო ცნობა მოჰქონდა გორი — გორის 
ეძახდნენ.მთებში ყველა ცხოველს ფუტკრების დედოფალი ერლეა 
მართავდა.ის პირენეის მთებში ყველაზე მოხუცი და მრძენი იყო , მიტომ ყველა 
ცხოველი მას ემორჩილებოდა.მაშინ აეთი წესი იყო:ნადირს იმ 
ადამიანებისათვის, რომელიც მის მეზობლად ცხოვრობდა მთის ფერდობზე, 
ხელი არ უნდა ეხლო., ადამიანი ფრიად სუსტი და სულელია!’’ და ჩვენ მას 
პირველი თავს არ დავესხმებით, მაგრამ თუ ის ამ შეთანხმებას დაარღვევს 
თავის თავს დააბრალოს. 

ამ გადაწყვეტილებას ყველა ცხოველი დაეთანხმა და მთის არწივმა ჩორი 
ბელაჩამ, რომელმაც ყველა და ყველაფერი იცოდა, ახსოვდა და ხედავდა, ეს 
კანონი თავისი ფრთების ზეციური წიგნის ფურცლებზე დაწერა. 

თუ ისე მოხდება , ომელიმე თქვენგანი კანონს დაარღვევს, მე თქვენ 
ყველას სასამართლოზე მოგიხმობთ’’ — დაიბზუილა დედოფალმა ერლეამ. 

და ცხოველებმა მთებში ცხოვრება ჩვეულებრივ გააგრძელეს.ყველა 
თავისი წესით ნადირობდა, ფრინველები ბუდეებს აშენებდნენ, მხეცები 
სოროებს თხრიდნენ და არც ერთი მათგანი, გველიც კი ადამიანს ხელს არ 
ახლებდა. 

მაგრამ ერთხელაც დადგა დრო , მთის არწივი ჩორი — ბელაჩა ცაში აიჭრა 
და ჰაერში პირენეის ყველა ბინადრისთვის სიტყვა , სასამართლო, გამოსახა. 

 — დედოფალი ერლეა ყველას სასამართლოში გიხმობთ! 

ცხოველებს გაუკვირდათ და შეიკრიბნენ.როცა ისინი წრიულად 
დასხდნენ, დედოფალმა ერლეამ იკითხა 

— თქვენ ხომ იცით ჩვენი კანონი, ნადირი პირველად არ ესხმის თავს 
ადამიანს.ასეა? 



— ასეა — თქვა მგელმა ოტსოამ. 

— ასეა — თქვა მელია აკერიამ. 

— ასეა — ჩაიჩურჩულა გველმა. 

— ასეა — ჩაიჭიკჭიკეს ჩიტებმა. 

მაგრამ დათვმა არცმა ეს კანონი დაარღვია! — დაიბზუილა ერლეამ, არცმა 
კანონი დაარღვია!მან ადამიანი მოკლა! 

მხეცები დადუმდნენ, ჩაფიქრდნენ.მხოლოდ დათვი ბურტყუნებდა: — 
თუ თქვენ ერთი ერთზე შემხვდებოდით, ყველას გაგისწორდებოდით, მაგრამ 
ყველა ჩემი წინააღმდეგი ხართ და მაჯობებთ, რადგან კანონიც ჩემი 
წინააღმდეგია. 

ცხოველები დუმდნენ, დათვის დუმდა და დედოფალი ერლეაც დუმდა. 

მაღლა ციდან მთისვი ჩორი — ბელაჩა მოწყვეტილივით მიწაზე დაეცა. 

მაშინ ერლეამ თქვა: — მართალი თქვა ჩორი — ბელაჩამ.დაე არცი 
ყველაზე მაღალი კლდიდან მდინარეში გადავაგდოთ.დაე დაისაჯოს, რადგან 
პირენეის მთებში მშვიდობა დაარღვია და  სამარადჟამოდ მდინარის შუაში 
დარჩეს, სამარადჟამოდ, თქვენს თვალწინ! 

ასე თქვა დედოფალმა და ამალით გარემოცული სკა სასახლეში 
დაბრუნდა.ამ დროს მთებში საშინელი ღრიალი გაისმა:არცი კლდიდან 
უფსკრულში გადავარდა და ჯერ შუამდე არ იყო მისული, რომ უზარმაზარ 
ხავსით დაფარულ ლოდად გადაიქცა და შუაგულ მდინარეში ჩავარდა და 
მდინარე ორ ტოტად გაყო.მარჯვენა ტოტში შეხვალ და გეჩვენება, რომ თითქოს 
მდინარის შუაში დათვს სძინავს.მარცხენა ტოტში შეხვალ და გეჩვენება, რომ 
არცი თითქოს ვიღაცას უთვალთვალებს მქუხარე ნაკადში. 

ეს ლოდი დღესაც ამ მდინარეში დევს.ვისაც არ სჯერა, წავიდეს და 
ნახოს.მას მერე კი ადამიანები და ცხოველები ერთმანეთს აღარ ენდობიან. 

 

 

 

 

 

 



 

 

როგორ მოატყუა პატარა ბიჭმა ეშმაკი 

 

ამ ზღაპრებს ესპანეთში ყველგან ყვებიან, მაგრამ ბასკები ამბობენ, რომ ეს 
მათ მთებში მოხდა. 

ოდესღაც პირენეის მთებში , ერთმა ბებერმა ეშმაკმა სკოლა დაარსა.იქ 
ბავშვებს ასწავლიდა უფასოდ და წელიწადში ერთხელ მშობლებისგან 
საჩუქრებს იღებდა.მოსწავლეები ბევრი ჰყავდა და კარგადაც ასწავლიდა, 
განსაკუთრებით წყევლას, მაგრამ ერთი პირობით:ყოველ წელს, მეცადინეობის 
უკანასკნელ დღეს, ერთი მოსწავლე მღვიმეში, თავის მასწავლებელთან უნდა 
დარჩენილიყო.თუ ბედი გწყალობდა, სალამანის მღვიმიდან ცოცხალი და 
განსწავლული გამოხვიდოდი, თუ არა — მზის სინათლეს ვეღარ იხილავდი. 

მეცადინეობის უკანასკნელ დღეს მოსწავლეები მღვიმის 
გამოსასვლელისაკენ აჩქარდებოდნენ ხოლმე, მაგრამ მღვიმის ვიწრო 
გამოსასვლელში მის წინ ეშმაკი იდგა და თითოეულს სთავაზობდა: — , 
დარჩი!’’მოსწავლე კი პასუხობდა: — , შემდეგი დარჩეს’’ და უკანმოუხედავად 
გამორბოდა მღვიმიდან.. 

პირველმა გამოაღწია, მეორეც უვნებელი დარჩა, მაგრამ უკანასკნელს 
ეშმაკის მოტყუება აღარ შეეძლო.ასე ხდებოდა მრავალი წლის განმავლობაში, 
სანამ ერთმა პატარა ბიჭმა  ბებერი ეშმაკი არ მოატყუა. 

— თუ თქვენ შუადღეს დაელოდებით და მღვიმიდან მხოლოდ მაშინ 
გახვალთ, მე უკანასკნელი ვიქნები — უთხრა ბიჭმა თავის მეგობრებს.მათ კი 
ძალიან გაუხარდათ.შუადღეს გამოიდნენ და სალამანის მღვიმიდან გამოსვლა 
დაიწყეს. 

— დარჩი! — ეუბნებოდა თითოეულს ბებერი ეშმაკი. 

— მომდევნო დარჩეს. — პასუხობდნენ მოსწავლეები. 

ჩვენი მამაცი ბიჭის ჯერიც დადგა.მზე ამ დროს მღვიმის გამოსასვლელს 
ანათებდა და ბიჭის ჩრდილი მღვიმის იატაკზე ისე ეცემოდა, თითქოს მის უკან 
ვიღაც იდგა.ბიჭმა ამით ისარგებლა. 

— დარჩი! — უბრძანა ბებერმა ეშმაკმა. 



— მომდევნო დარჩეს! — დაიყვირა ბიჭმა და მღვიმიდან გამოვარდა და 
მისი ჩრდილი ეშმაკს ხელებში შერჩა.მას ჩრდილი ადამიანი ეგონა.ბიჭი 
გადარჩა, მაგრამ მას მერე უჩრდილოდ ცხოვრობდა.მზე საითაც არ უნდა 
ყოფილიყო, მას ჩრდილი აღარ ადგებოდა.მოხუცდა, მაგრამ თავისი ჩრდილი 
ვერ იპოვა.სხვა ყველაფრით დანარჩენი ადამიანებისაგან არაფრით 
განსხვავდებიდა.თუ ეს ყველაფერი, რასაც ამბობენ მართალია, ეს კაცი მერე 
ქალაქ ბურგოსში ცხოვრობდა. 

ბებერი ეშმაკი რომ მოატყუეს ისე გაბრაზდა, რომ თავისი სკოლა დახურა 
და სალამანის მღვიმიდან სამუდამოდ გადაიკარგა. 

 

 

 

 

 

 

 

 

 

 

 

 

 

 

 

 

 



 

როგორ ცხოვრობდა მელია აკერია  

პირენეის მთებში 

 

უხსოვარ დროს პირენეის მთებში მრავალი ცხოველი ცხოვრობდა და 
ყოველ მათგანზე ზღაპარი იყო შეთხზული.დათვი არცის შესახებ ზღაპარი 
უკვე იცი, ახლა კი ახალ ზღაპარს მოუცმინე:როგორ ცხოვრობდა ბასკეთში 
მელია აკერია.მელია ცბიერი და საზარელია, მაგრამ ნუ ავჩქარდებით. 

აკერია მთებში ცხოვრობდა.ერთხელ წარუმატებლად ინადირა და ძალიან 
მოშივდა.გზის პირას, კვრინჩხნარში იჯდა და ფიქრობდა, როგორ ეშოვა 
საჭმალი.ამ დროს მის ახლოს მწყემსმა გაიარა, თავის კომბალს მწყემსურად 
იქნევდა და ცხვრებს საძოვარზე მიერეკებოდა. 

— სადილი პირდაპირ ჩემსკენ მოდის და ხელში მივარდება! — წამოიძახა 
მელიამ. — მაგრამ მე ერთი ვარ და ვერ შევძლებ.მგელი ოტსოა უნდა მოვძებნო. 

იპოვა და უთხრა: — მისმინე  ოტსოა, არ გვაწყენდა, ცოტა 
მოვმაგრებულიყავით.აქვე ახლოს რძე იკარგება, ჩვენ კი ჩრდილში ვზივართ. 

— მერე რა, რომ ჩრდილში ვზივართ. — ეწყინა ოტსოას. — ვწევარ და 
ვფიქრობ.მე როცა მშიერი ვარ , წევარ და ვფიქრობ.შენ მე ჭკუას ნუ 
მასწავლი.მალე მითხარი , ძე სად არის.სადილობის დროა. 

— აი რა, ოტსოა — უთხრა მელია აკერიამ, წადი ახლა მინდორში, სადაც 
ცხვრები არიან.დაიმახსოვრე — როცა მწყემსი ცხვრებს მოწველის და რძეს 
ქოთნებში ჩაასხამს და სახლში წასასვლელად გაემზადება, რადგან საქმე 
ყელამდე აქვს და მინდვრიდან სახლში აუცილებლად წავა, სწორედ მაშინ 
აყმუვდი.ადამიანი რძეს გზაზე დატოვებს და ცხვრებისკენ გაიქცევა.ჩვენც ეს 
გვინდა.რძით სავეს ქოთანს ხელს ვტაცებ, მერე ერთმანეთს შევხვდებით და 
ვისადილებთ. 

— დიდებულია. — დაეთანხმა მგელი ოტსოა და მინდვრისკენ 
წაძუნძულდა. 

ყველაფერი ისე მოხდა, როგორც მელია აკერია ფიქრობდა.მწყემსს რძე 
უკვე სახლში მიჰქონდა, რომ მგელი ოტსოა მთელი ძალით აყმუვდა.ძაღლები 
აყეფდნენ, ცხვრები აბღავლდნენ.მწყემსმა რძიანი ქოთნები გზაზე დატოვა და 
ფარისკენ გაიქცა. 



მაშინ აკერია ქოთნებთან მშვიდად მივიდა, თათებით მოხერხებულად 
აიღო და იქ კი არ წავიდა, სადაც მგელი ოტსოა უნდა შეხვედროდა, არამედ 
სულ სხვა მხარეს.ნაბიჯს გადადგამდა და რძის ნაღებს მოლოკავდა, მეორე 
ნაბიჯს გადადგამდა, კიდე მოლოკავდა.როცა სულ შეჭამა, ქოთნები ტალახით 
გაავსო, ზემოდან რძის ნარჩენი მოასხა და იქით გასწია, სადაც მგელი ოტსოა 
ელოდებოდა.მივიდა და ხედავს, რომ მგელი ოტსოა სადილს ელოდება. 

— ოხ, ოტსოა — მოთქვამდა მელია აკერია.ჩვენ ორივეს ხელი არ 
გვეწყობა!ზემოდან გემრიელი ნაღებია და ვინც პირველი შეჭამს, ყველაზე 
საუკეთესო მას შეხვდება. 

— აკერია, მე ნაღები არ მინდა, შენ სწრაფად შეჭამე , მე მშიერი ვარ და რძე 
მეტი მინდა! — მიუგო ოტსოამ. 

მაშინ მელიამ ქოთნის ზემოდან რძის ნარჩენი მოლოკა და ტალახიანი 
ქოთანი მგელს გაუწოდა. 

— ეს რა არის? — გაბრაზდა ოტსოა. 

— ოტსია, ძვირფასო, არ იდარდო და თან უკან იხევდა.მწყემსმა ორივე 
მოგვატყუა, — თვითონ მას ჰკითხე. — თქვა და მგლის პასუხ არ დაელოდა, 
ტყისკენ გაიქცა.ოტსოას ის მეტჯერ აღარ უნახავს. 

გამოხდა ხანი და აკერიას ისევ მოშივდა.კვრინჩხნარში ჩაჯდა და გზაზე 
პატარა ბიჭი დაინახა, რომელსაც მამასთან სადილი მიჰქონდა.მელიამ მაშინვე 
მოიფიქრა: 

— ჩემო კეთილო, შეგვიძლია კარგად ვისადილოდ! 

— როგორ? — იკითხა შავმა შაშვმა. 

— უბრალოდ , აქვე ჩვენს შორიახლოს ყოველდღიურად ბიჭს მამასთან 
მინდორში სადილი მიაქვს.შენ მის წინ ცოტა შეიფრთხიალე , ბიჭი კალათას 
მიწაზე დადებს და შენ გამოგეკიდება.მე კი ამ დროს კალათას ხელს ვტაცებ , 
მერე ერთმანეთს შევხვდეთ და ვისადილოთ. 

— კარგად მოიფიქრე ! –მიუგო შავმა შაშვმა და გზისკენ გაფრინდა. 

ამ დროს ბიჭიც გამოჩნდა. მამასთან მინდორში სადილი მიჰქონდა და თან 
უსტვენდა. 

შავი შაშვი გზაზე გამოფრინდა.თავი მოიკატუნა, თითქოს ფეხი ჰქონდა 
ნატკენი, ბიჭის თვალწინ მიწაზე ფეხს ძვლივს ითრევდა.ბიჭმა კალათა მიწაზე 
დადო და შავი შაშვისკენ გაიქცა.ის კი შეფრთხიალდა და გაფრინდა.ბიჭს ეს 
ძალიან ეწყინა და კინაღამ ატირდა, უკან მობრუნდა და კალათა აღარ დახვდა! 



ამ დროს  კი მელია აკერია თავის სოროში სხვის სადილ შეექცეოდა!გაძღა 
და დასაძინებლად დაწვა.გაიღვიძა და თავისთვის გაიფიქრა: — აქ არ უნდა 
დავრჩე!მგელი ოტსოა ჩემი მტერია! შავი შაშვიც მთელი დღე ალბათ მე 
მელოდებოდა.აქ თუ დავრჩები, აუცილებლად რაღაც ცუდი დამემართება.მერე 
ნაპირზე უნდა გადავიდე !  

როგორც მოიფიქრა, ისე შეასრულა. 

მდინარეს მიუახლოვდა და ნავი დაინახა. 

— ეი!ადამიანო! — მეორე ნაპირზე გადამიყვანე!გასამრჯელოდ სამ 
ჭეშმარიტებას გეტყვი, რომლის უმართლესი დედამიწის ზურგზე არაფერია! 

— კარგი. — უთხრა მენავემ. 

მელია ნავში ჩახტა და მენავეს უთხრა: 

— ადამიანები ამბობენ, რომ სიმინდის ფქვილისგან გამომცხვარი პურები 
ისეთივე გემრიელია, როგორც ხორბლის ფქვილისაგან გამომცხვარი .ეს 
პირველივე ჭეშმარიტებაა. 

შუა მდინარეში აკერია ისევ ალაპარაკდა: 

— ადამიანები იმასაც ამბობენ, რომ ღამით დღესავით ნათელია!ეს 
ტყუილია ! დღისით უფრო ნათელია , ვიდრე ღამე.ეს მეორე ჭეშმარიტებაა. 

მესამე ჭეშმარიტება კი მელია აკერიამ ადამიანს ზედ მდინარის პირას 
გაანდო: 

— ადამიანო, შენ შარვალი მალე გაგიცვდება და აუცილებლად 
გაგიცვდება თუ შენ ყველას ისეთ საფასურს გამოართმევ, როგორც მე!ეს ჩემი 
მესამე ჭეშმარიტებაა! 

თქვა ეს და ტყისკენ გაიქცა და ბუჩქებიდან მხოლოდ მისი სიცილი 
ისმოდა. 

 

 

 

 

 

 



 

 

როგორ აჯობა ვაჟკაცმა ტარტაროს 

 

ცისქვეშეთში, ერთ სოფელში დედა — შვილი ცხოვრობდა.ღარიბები 
იყვნენ.ერთ დღეს ვაჟმა დედას უთხრა: — დედილო! წავალ და ქვეყანას 
მოვივლი, ვნახავ , ვინ როგორ ცხოვრობს, გავიგებ, რისთვის ვვარგივარ, ამ 
ქვეყნად რისთვის მოვედი. 

დედა ატირდა, მაგრამ გაუშვა. 

ვაჟი წავიდა, ბევრი ქვეყანა შემოიარა, მაგრამ არსად გაჩერებულა.და აი , 
ერთ დიდ ქალაქში შევიდა და იკითხა : მეფის სასახლეში მსახური ხომ არ 
სჭირდებათ.ხალხმა უთხრა; 

— ჩვენს მეფეს მებაღე სჭირდება, ძველი მებაღე რამდენიმე დღის წინ 
დავკრძალეთ. 

ვაჟს გაუხარდა : თოხნა იცოდა, დანარჩენს კი ისწავლიდა, ასეც 
მოხდა.ისწავლა, რადგან გამჭრიახი და შრომისმოყვარო იყო და მეფის 
სასახლეში მებაღედ დარჩა.მისი საქმე ყველას მოსწონდა, პრინცესაც კი 
ფანჯრიდან უყურებდა, როცა ის ბაღში მუშაობდა. 

იმ ქალაქში პრინცი ცხოვრობდა, რომელსაც ეს პრინცესა ცოლად 
უნდოდა.ის ხედავდა პრინცესა მებაღეს რომ ესაუბრებოდა და უღიმოდა, ამ 
პრინცს კი იშვიათად და უხალისოდ ელაპარაკებოდა და ამიტომ გადაწყვიტა 
მებაღისთვის ბოროტება გაეკეთებინა და აი რა მოიფიქრა: მეფესთან მივიდა და 
უთხრა: 

— თქვენი მებაღე ტრაბახობს, რომ თვით ტარტაროს რაშის მოყვანა 
შეუძლია. 

მეფემ მებაღეს დაუძახა და ჰკითხა: 

— შეგიძლია ტარტაროს რაში მოიყვანო? 

— მე ასეთი არაფერი მითქვამს. — მიუგო მებაღემ. 

— თქვი, არ თქვი, მეფე გიბრძანებს და გააკეთე. 

მაშინ მებაღე მეფის სასახლეში ყველას დაემშვიდობა და ტარტაროს 
საცხოვრებლის საძებნელად გაეშურა. 



ბასკეთში ტარტარო ყველამ იცის.ეს მრისხანე და არაჩვეულებრივი ძალის 
გოლიათი, სასტიკი ხასიათის და დაუნდობელი, ცალთვალაა, მაგრამ ამის 
მიუხედავად ირგვლივ ყველაფერს ხედავს.ვინც მისი სახლისკენ მიდის – 
გრძნობს. 

მისი სასახლე სად იდგა არავის არ ენახა და ყველა სხვადასხვანაირად 
ამბობდა. 

ვაჟმა ტყეები გაიარა, მთები გადაიარა, მდინარეები გადალახა და ერთ 
მქუხარე, აბობოქრებულ მდინარეს მიადგა.მისი სახელი არსად 
გაეგო.მდინარის ნაპირას მენავე შენიშნა, იქით ნაპირზე, შორს ტარტაროს 
უზარმაზარი სახლი მოსჩანდა. 

მენავემ ვაჟი მეორე ნაპირზე გადაიყვანა.ვაჟმა უთხრა:  —  შენ აქ 
დამიცადე, იქნებ უკან მძიმე ტვირთით დავბრუნდე. 

მენავე დათანხმდა, ნავი ნაპირზე გამოათრია და იქვე ქვაზე ჩამოჯდა, ვაჟი 
კი უზარმაზარი სახლისკენ გაემართა.იარა, იარა და სახლს მიადგა.მის 
შესახვედრად დედაბერი გამოვიდა. 

— აქედან წადი! თარტარო სეგჭამს და ვერაფერი გიშველის — დაუყვირა 
დედაბერმა. 

ვაჟი არ გაბრუნდა და შეშის დიდი გროვაში დაიმალა.უცებ ისეთი 
გრგვინვა გაისმა, თითქოს მთა მთას დაეჯახა და ქარი ამოვარდა.ტარტარო 
სახლში ბრუნდებოდა. 

სახლს მოუახლოვდა თუ არა, მაშინვე ადამიანის ძებნას შეუდგა.სახლის 
უკან გაიხედა, არავინ იყო, შეშის გროვასთან მივიდა და შეშის გადმოყრა 
დაიწყო.ვაჟამდე ცოტაღა რჩებოდა, რომ ტარტარო დაიღალა, შეშებს ფეხი 
მიარტყა და სახლში შევიდა.ვაჟმა გაიგო, ტარტარო მაგიდასთან რომ დაჯდა 
და ჭამა დაიწყო. 
     ვაჟი შეშის გროვიდან გამოძვრა და თავლაში შევიდა, სადაც ტარტარო თავის 
ცხენებს აბამდა.კარებთან ახლოს მდგარი ცხენი გამოარჩია და გადაწყვიტა, 
რომ წაეყვანა, მაგრამ შენიშნა, რომ რაშს კისერზე ისეთი დიდი ზარი ეკიდა, 
თვით ქალაქის სამრეკლოზე ჩამოკიდებდით. 

ვაჟმა ზარს ენა მოაძრო და მხარში დაიმაგრა, რათა ტარტაროსათვის არ 
მოეხმო.ცხენს აღვირში ხელი წაავლო, თავლიდან გამოიყვანა და მდინარისაკენ 
გაეშურა.ცხენის კისერზე ზარი მდუმარედ ქანაობდა და ტარტაროს არაფერი 
ესმოდა. 

მენავე მდინარის პირას იჯდა და შორიდან დაინახა, რომვაჟი 
უზარმაზარი რაშით ბრუნდებოდა და აღვირით მოყავდა.მენავემ ნავს წყალში 



უბიძგა და თვითონაც შიგ ჩახტა.ვაჟი რაშთან ერთან ნავთან 
მივიდა.გაცურეს.მიცურავენ, მიცურავენ, მდინარის შუაგულს მიაღწიეს და 
უკან მოიხედეს.დაინახეს, რომ მდინარის ნაპირისაკენ ტარტარო მორბოდა, 
გზაზე ხეებსა და ბუჩქებს გლეჯდა და ყვიროდა: 

— ადამიანო!ჩემი რაში დამიბრუნე, რასაც გინდა იმას გაჩუქებ! 

— არა! — არ მოგცემ — დაუყვირა ვაჟმა. 

ამასობაში მდინარე გადაცურეს.ვაჟი ტარტაროს რაშზე შეჯდა და მეფის 
სასახლისკენ გააჭენა.ქალაქში დაბრუნდა.ხალხმა ფანჯრები და კარებები 
გააღეს და გაკვირვებულნი იყურებოდნენ.ასეთი უზარმაზარი ცხენი არასოდეს 
ენახათ.ვაჟმა ზარში ენა დაამაგრა და გააჭენა, ზარი ქანაობდა და მისი ხმა 
მთელს ქალაქს ესმოდა. 

მეფე სასახლიდან გამოვიდა და ასეთი საჩუქარი ძალიან გაუხარდა.ასეთი 
საოცარი რაშით უცხოეთინად მოსულ სტუმრებსაც გააოცებდა.მეფის ასულს 
ვაჟი უფრო მოეწონა და გაუღიმა, პრინცი კი ბრაზდებოდა.და აი, პრინცმა რა 
მოიფიქრა : ერთხელ მეფეს უთხრა, თქვენმა მებაღემ იქნებ ტარატოს ოლანო 
მოგიყვანოს. 

მეფეს ძალიან უნდოდა ენახა, ოლანო რს ჰგავდა.ზოგი ამბობდა, რომ 
ოლანო ნახევრად ცხენია, ზოგი ამბობდა, ნახევრად ძაღლია.მეფეს მებაღე 
სდაუძახა და ჰკითხა: 

— შეგიძლია, რომ ოლანო, რომლითაც ტარტარო სანადიროდ დადის, აქ 
მომიყვანო? 

— არ ვიცი — მიუგო მებაღემ. 

— იცი, არ იცი, მოიყვანე! ასეთია ჩემი მეფური ბრძანება. 

ვაჟი წავიდა.გზა უკვე იცოდა.მდინარემდე სწრაფად მივიდა და მენავეს 
სთხოვა მეორე ნაპირზე გადაყვანა და მოცდა. 

ვაჟს სახლის წინ ისევ დედაბერი დახვდა, რომელიც უკან აგდებდა, 
მაგრამ ვაჟი არ დაემორჩილა და შეშის გროვაში დაიმალა.ტარტაროს 
დაბრუნებისას მიწა აზანზარდა, მთები აგრუხუნდნენ და ღრუბლები 
ერთმანეთში აირია.ტარტარომ ადამიანის ძებნა დაიწყო და შეშის გროვას 
მიადგა.სადაცაა ხელს სტაცებდა, მაგრამ ტარტარომ ხელი ჩაიქნია, შეშას ხელი 
გაუშვა და მიწაზე დააგდო.ქარი მისი სახლისკენ ყოველი მხრიდან ქროდა და 
სავახშმოდ შევიდა. 



ვაჟმა თავისუფლად ამოისუნთქა, შეშის გროვიდან გამოძვრა და 
ტარტაროს სახლისკენ გაემართა.ხედავს, რომ ტარტაროს უკვე სძინავს და 
ხელი ბალიშის ქვეშ უდევს. 

— აბა, ტარტაროს ჯადოსნურო ძაღლებო! ადექით! –დაიძახა ვაჟმა. 

სამზარეულოდან ხორცი გამოიტანა და ოლანოს აჭამა.ოლანომ თავისი 
ძაღლის თავი მა 

ღლა ასწია, ცხენის ფლოქვები მიწას დაჰკრა, კუდი ააქიცინა და ვაჟს უკან 
გამოუდგა. 

ვაჟი მდინარისკენ მირბოდა, ოლანოც სწრაფად მიყვებოდა 
უკან.მდინარემდე მიაღწიეს, ნავში ჩასხდნენ და ნიჩბები მოუსვეს. 

მიცურავენ.შუაგულ მდინარეს რომ მიაღწიეს უკან მიიხედეს და რას 
ხედავენ?ტარტარო მუხლამდე მდინარეში დგას და ბიჭს უყვირის, რომ ოლანო 
დაუბრუნოს . 

— არა! — დაუძახა ვაჟმა. 

მდინარის მეორე ნაპირზე გადმოვიდნენ და ქალაქისკენ გზას 
დაადგნენ.ოლანო ალესილ კბილებს აკრაჭუნებდა, ფლოქვებს მიწას ურტყამდა 
და კუდს აქიცინებდა. 

ვაჟი მეფის სასახლეს მიუახლოვდა.ოლანო ბაღში დააბა, რათა მეფის 
სასახლისათვის ედარაჯა.მეფეს ძალიან გაუხარდა.მებაღე უფრო მეტად 
შეიყვარეს.პრინცესაც ხშირად ესაუბრებოდა, მაგრამ პრინცს ეს არ სიამოვნებდა 
და არ იცოდა, კიდევ რა მოეფიქრებინა და მოიფიქრა კიდეც. 

— მას თვით ტარტაროს მოყვანა შეუძლია. — უთხრა მეფეს. 

მეფემ დაიჯერა და მებაღის მოყვანა ბრძანა. 

— არ ვიცი გითქვამ თუ არა, მაგრამ ორივეს გელოდებით.ტარტაროს 
გარეშე მოსვლა არ გაბედო! არ გაპატიებ! 

— როგორც თქვენ გინდათ, — მიუგო მებაღემ, — ოღონდ ერთი კასრი 
თაფლი, ერთი კასრი ბუმბული, ერთი კასრი ხარის რქა, ბზინვარე აბრეშუმი, 
ვერცხლის მოსართავები და ყველაზე დიდი კარეტა მომეცი.მონახეს ასეთი 
დიდი კარეტა და რაც მებაღემ ითხოვა, ყველაფერი ამ კარეტაში ჩადეს. 

ვაჟი ტარტაროს მოსაყვანად გაეშურა.იარა, იარა და მდინარეს მიადგა და 
მენავეს უთხრა :  — დამელოდე და არაფერი გაგიკვირდეს. 



ნავიდან გადმოხტა, თავდაპირველად თაფლის კასრში ჩახტა, მერე 
ბუმბულით სავსე კასრში, ხარის რქბი თავზე დაიმაგრა, აბრეშუმის ნაჭერში 
გაეხვია, კარეტის კოფოზე მეეტლესავით დაჯდა და ცხენები ვერცხლის 
მოსართავებით ტარტაროს სახლისკენ გარეკა. 

ამ დროს ტარტარო სახლში იყო.ხმაურზე გამოვიდა და დაინახა, რომ 
რაღაც ურჩხული პირდაპირ მისი სახლისკენ მოქროდან და შეეშინდა. 

— ვინ ხარ? — იკითხა ტარტარომ. 

— მე დღესღეისობით, ყველაზე ბებერი ეშმაკი ვარ, დაჯექი! შენთვის 
მოვედი ! 

ტარტარო კარეტაში ჩაჯდა და მდინარისკენ გზას დაადგნენ.მებაღემ და 
მენავემ კარეტა ნავში ძვლივს ჩადეს და გაცურეს.სიმძიმისაგან კინაღამ 
დაიხრჩვნენ, მაგრამ მეორე ნაპირზე მაინც გადავიდნენ. 

ვაჟმა მთელი გზა გაიარა და სატახტო ქალაქის გალავანს მიადგა, ხალხმა 
ტარტარო შენიშნა, ზარბაზნები დაუშინეს და ყუმბარები ესროლეს, მაგრამ 
ტარტარო ყუმბარებს ხელით იჭერდა და უკან ისროდა.ტარტაროს შეეძლო 
მთელი ქალაქი ყუმბარებით დაეფარა, მაგრამ მებაღემ შეკრა და უბრძანა მას 
დამორჩილებოდა.მხოლოდ ამის მერე შეიყვანა ქალაქში. 

მეფემ, რადგან მებაღემ მისი ყველა ბრძანება შეასრულა, თავისი ასული 
ცოლად მიათხოვა, პრინცესასაც ასეთი საქმრო უნდოდა. 

მოშურნე პრინცს კი რა ბედი ეწია, არავინ იცის.ქალაქიდან გადაიკარგა, 
ეშინოდა, რომ ტარტარო, რომელიც მებაღეს ემორჩი ლებოდა, მას შეჭამდა. 

მებაღე კი დიდხანს და ბედნიერად ცხოვრობდა. 

 

 

 

 

 

 

 

 



 

 
 

 

 

 

 

 

 

კატალონიური  ზღაპრები  
 

 

 

 

 

 

 

 

 



 
როგორ  ესესხა მარტმა აპრილს 

 დღეები 

 

იყო ერთი დედაბერი.ისეთი ბებერი იყო, რომ თავისი ასაკიც კი აღარ 
ახსოვდა.მის განვლილ ცხოვრებას და არც სიკვდილს არავინ 
ახსენებდა.დედაბრის შვილები და შვილიშვილებიც წავიდ — წამოვიდნენ, 
შვილთაშვილებიც სახლიდან წავიდნენ. 

დედაბერი ცხვრის ფარასთან მარტოდმარტო დარჩა და ისინი საკუთარი 
შვილებივით უყვარდა.თითოეულ ცხვარს სახელით უხმობდა.იცოდა ბატკანს 
რომელი ბალახი უყვარდა.ცხვრებს მატყლიდან ეკლებს აძრობდა, ნატკენ 
ჩლიქებს მკურნალობდა და საძოვარზე თავის ცხვარს თვითონ 
მიერეკებოდა.დიდი ფარა არ იყო, მაგრამ დედოფალი ვერავის ანდობდა. 

სოფელში ჯოხზე დაბჯენილი დადიოდა, მიწას თვალს ვერ აცილებდა, ან 
ცას როგორ შეხედავდა, როცა ზურგზე ფიჩხის კონა ჰქონდა მოკიდებული. 

ქარი უსტვენდა, დედაბერს მოტაცებით ემუქრებოდა, ის კი გზას 
აგრძელებდა.თვალები უცრემლიანდებოდა და თან იწმენდდა.დედაბრის 
სიმტკიცე და სიჯიუტე ყველას უკვირდა.ასეთი გამძლეობა ყველას არ 
ექნებოდა. 

ასე იყო გაზაფხულს, ზაფხულს და შემოდგომას. 

დედაბერი გარეთ მხოლოდ ზამთარში არ გამოდიოდა.კერასთან იჯდა და 
თბებოდა.თავის ფარასაც ბაკიდან არ უშვებდა.ეშინოდა, ასეთ ამინდში ქარს არ 
გაეტაცა.დედაბერი სათვალეს გაიკეთებდა, საქსოვ ჩხირებს აიღებდა და 
დაუსრულებლად ქსოვდა.მუხლებზე შალლს გადაიფარებდა და მთელი 
ზამთარი ხელსაქმიანობდა.მისი ფიქრები ცხვრის ფარას დასტრიალებდა : 
როგორ იყვნენ? ხომ არ გაიყინნენ? ხომ არ მოიწყინეს? 

ქარი ქროდა დეკემბერში, იანვარშიც, თებერვალშიც.ფანჯარას 
ეჯახებოდა, კარებს აჭრიალებდა, სახურავს დანგრევით ემუქრებოდა.ზამთარი 
გაიჭიმა, წასვლას აღარ აპირებდა.ცხვრები ერთად მოგროვდნენ და ბღაოდნენ, 
დედაბერს უხმობდნენ.ასეთ მკაცრ და ხანგრძლივ ყინვას ვეღარ 
გადაიტანდნენ. 

როდის დადგება გაზაფხული?’’ — ჩურჩულებდა დედაბერი. 



ჩემი ცხვრები ამწვანებულ მინდვრებსა და მდელოებს როდის ნახავენ?’’ — 
შიფიქრიანდებოდა. 

დეკემბერი და იანვარი, როგორც ჭაღარა მოხუცები, ისე წავიდნენ 
პირენეებიდან, მაგრამ თებერვალი და მარტი ისე მტკიცედ დასახლდნენ, რომ 
წასვლას არც კი ფიქრობდნენ.ქარი ჩადგებოდა თუ არა, ცხვრები 
აბღავლდებოდნენ.დედაბერი ზამთრის დღეებს ითვლიდა და მის საქსოვს და 
ცივ დღეებს დასასრული არ უჩანდა.ერთი გორგალი ძაფი დაამთავრა და 
მეორე დაიწყო. 

და აი მერცხალი მოფრინდა!გაზაფხულის პირველი მაცნე! ბედნიარი 
მაცნე! ხეებში წყალი ჩადგა, პირენეის მთებში აპრილს ეჩქარებოდა და ცოტა 
ხანში მისი სახლის ზღურბლსაც მოადგებოდა. 

დედაბერი მაშინ ადგა, ძაფის გორგლები და საქსოვი ჩხირები დააგდო და 
მარტს ჩხუბი დაუწყო, რადგან დიდხანს ალოდინა, ცხვრები არ შეიცოდა, 
დაამშია და სიცივით გათოშა. 

მარტმა დედაბრისაგან განკიცხვა იწყინა და გადაწყვიტა, კატალონიის 
პირენეის მთებში დარჩენილიყო და დედაბრისთვის სამაგიერო გადაეხადა. 

მაგრამ რას იზამდა მაშინ, როცა მისი ძმა აპრილი კარის ზღურბლთან 
იდგა.მაშინ მარტმა აპრილს უთხრა: აპრილო, ძალიან გთხოვ, შენი სამი დღე 
მასესხე, აქ საქმეები დაუმთავრებელი მაქვს! 

აპრილი დაეთანხმა.მარტმა მისი სამი დღე ისესხა.ისე აცივდა ხალხმა 
ისიც კი იფიქრა, იანვარი ხომ არ მობრუნდაო. 

ქარმა დედაბრის ნახევარი ფარა გაფანტა, მეორე ნახევარი თოვლით 
დაფარა.დედაბერს ერთი ცხვარიღა დარჩა.სახლში მალავდა, კერასთან 
ათბობდა, ზემოდან შალებს აფარებდა, მაგრამ მარტს აჯობებდა? და დედაბერს 
უკანასკნელი ცხვარიც მოუკვდა. 

მარტის აპრილისაგან ნასესხები დღეებიც დამთავრდა.ფარას ვეღარ 
მოაგროვებდა.დედაბერმა ასეთ დარდს ვეღარ გაუძლო, დაიძინა და ვეღარ 
გაიღვიძა.კატალონიის პირენეებში ამ დღეებს ამჟამადაც დედაბრის დღეებს 
ეძახიან. 

 

 

 

 



 

 

როგორ იზრდებოდა და დაიღუპა მუხნარი  

ან - გურვეს უფსკრულის პირას. 

 

უხსოვარ დროში პირენეის მთებში ბოროტი ჯადოქრები 
ცხოვრობდნენ.ცბიერნი და ვერაგები შუაღამისას შეიყრებოდნენ, 
საყოველდღიო ტანსაცმელს გაიხდიდნენ, რომელშიც ჯადოქარს ვერ 
შეიცნობდით და მაშინვე გაქრებოდნენ, თავიაანთ მზაკვრულ საქმეებზე 
ფიქრდებოდნენ.ისინი პირენეის მთებში მიმოფრენდნენ: ერთ სოფელში 
მოსავალს გაანადგურებდნენ, ზოგან საქონელს დააწიოკებდნენ, ზოგ სოფელში 
სახლს გადაბუგავდნენ.თავის გზაზე დარდსა და ვარამს ტოვებდნენ.გლეხები 
ჯადოქრებს იჭერდნენ, ყოველ ღამით უდარაჯდებოდნენ.ჯადოქრების დევნა 
შორეულ წარსულს ჩაბარდა და მათი კვალი ქარმა წაშალა, ნისლმა დაფარა და 
ცვარმა გადარეცხა. 

თავიაანთი ღამეული საქმიანობის მერე ყველაზე მეტან მუხნარში 
დამალვა უყვარდათ, რომელიც ან — გურვესუფსკრულის პირას, გზის ორივე 
მხარეს იზრდებოდა.მუხნარში მოფრინდებოდნენ, ირგვლივ მიმოიხედავდნენ, 
აწივლდებოდნენ და ჯადოქრების მთელი გუნდი ფოთლებში 
გაუჩინარდებოდა.მათ ფეხქვეშ მხოლოდ ფოთლებბის შრიალი და ტოტების 
ლაწა — ლუწი ისმოდა, თითქოს ათასობით ჩიტი ერთდროულად დაფრინავდა 
ხეებზე. 

მუხნარში გაბრაზებული გლეხები შემოვარდებოდნენ, ირგვლივ 
მიმოიხედავდნენ და სულ სხვა მხარეს გაიქცეოდნენ, ვერავინ იფიქრებდა, რომ 
ჯადოქრები მუხის ფოთლებს შორის ეძებნა.აი ასე ცხოვრობდნენ.ჯადოქრები, 
თავიაანთ ავ საქმეს სჩადიოდნენ, გლეხები მათ უდარაჯდებოდნენ, ისინი კი 
მათგან გარბოდნენ და მუხნარში იმალებოდნენ. 

და აი ერთხელ, ერთი მუხა ჯადოქრებს წინ აღუდგა, შეეწინააღმდეგა.ის 
ყველაზე ახალგაზრდა და ტანწვრილი იყო, ნაზი, ღია მწვანე და წვრილი 
ფოთლები ესხა.აი, რა უთხრა გაბედულმა მუხამ თავის მხცოვან ძმებს:  

— მეც მრცხვენია, რომ ჯადოქრებს ვეხმარები! მე მრცხვენია, რომ ჩემი 
ტოტები და ფოთლები მათ იფარავენ.მე ამის მერე ჯადოქრებს აღარ 
შევიფარებ.მათი ფეხები ნურც თქვენ ტოტებს დაეყრდნობა და უამინდობისას 
ნუ შეეფარებიან.მოდი, ჯადოქრები სამუდამოდ გავყაროთ. 



ხნოვან მუხებს ეს არ მოეწონათ, ახალგაზრდა მუხის შეუპოვრობა 
მხოლოდ გაუკვირდათ და თავის ძმას ასე მიუგეს:  

— რად გინდა, რომ ჯადოქრები გავყაროთ?შენ ის გლეხები გეცოდება, 
რომლებიც ტოტებს გვაჭრიან და შემოდგომით ჩვენს რკოს აგროვებენ?შენ 
გინდა ადამიანებს დაეხმარო?გრცხვენია, ჯადოქრებს რომ ეხმარები?ჩვენ კი 
გლეხების დახმარების შეგვრცხვება, მათ გარეშე უკეთესად 
ვიცხოვრებდით.ჩვენ არც ქარი გვეპუება, არც წვიმა და არც უამინდობა. 

— თქვენ მარტო თქვენს თავზე ფიქრობთ! –დაიგუგუნა ახალგაზრდა 
მუხამ. — ამიერიდან ჩემს ტოტებში ვერცერთი ჯადოქარი ვერ დაიმალება! 

და მან თავისი სიტყვა შეასრულა.ჯადოქრებს თავის ტოტებში დამალვა 
აუკრძალა და შეაშინა კიდეც, რომ მათი თავშესაფრის საიდუმლოს გასცემდა. 

ჯადოქრები ახალგაზრდა მუხას თავდაპირველად დაემუქრნენ კიდეც, 
მაგრამ მერე იფიქრეს, რომ მისი სიჯიუტე და პირდაპირობა მისი სიშტერის 
მანიშნებელი იყო და გადაწყვიტეს, სხვა ადგილას გადასულიყვნენ.ან — 
გურვეს უფსკრულთან უკანასკნელად მოფრინდნენ და მეგობარ, მხცოვან 
მუხებს უთხრეს:  

— რაც გინდათ, ჩაიფიქრეთ, ყველაფერს შეგისრულებთ! 

მაშინ გზის მარჯვენა მხარეს მდგომმა მუხებმა აი რა თქვეს:  

— ჩვენ გვინდა, რომ ჩვენი ფოთლები სერზე მდგარი ხეების 
ფოთლებივით ბრწყინავდნენ! გაიხედეთ, მათი ფოთლები ოქროსფრად 
ელვარებენ! 

და ჯადოქრებმა გზის მარჯვენა მხარეს მდგომ მუხებს ოქროსფერი 
ფოთლები აჩუქეს და ქარმაც ოქროსფერი ზანზალაკებივით ააწკრიალა. 

— გმადლობთ, ახლა ჩვენ ბედნიერები ვართ! 

ქარმა ჯადოქრების ყურამდე გზის მარცხნივ მდგარი მუხების თხოვნაც 
მიიტანა: 

— ჩვენ გვინდა, რომ ჩვენი ფოთლები მზესავით ლაპლაპებდეს და 
დამჭირვალე იყოს, რათა მასზე მზის სხივი, ისე კრთბოდეს, როგორც ძვირფას 
თვლებზე! 

— კარგი, როგორც თქვენ გინდათ, ისე იქნება — დაეთანხმნენ 
ჯადოქრები. 



და გზის მაცხნივ მდგარ მუხებს ბროლის ფოთლები გამოესახათ და 
მათზე მზის სხივი საოცრად აკიაფდა და წახნაგოვან ფოთლებში ჩაიკარგა. 

ჯადოქრებს უკანასკნელად ბულბულმა სთხოვა.ეს ბულბული ამ 
მუხნარში ცხოვრობდა. 

ან — გურვეს უფსკრულის პირას მგარ ყველაზე მხცოვან მუხებს 
გაახალგაზრდავება სურთ.მათ უნდათ, რომ მდელოს ბალახივით რბილი და 
ნაზი და ვარდივით სურნელოვანი ფოთლები ჰქონდეთ! 

ასეც მოხდა.მხცოვანი მუხები ზურმუხტისფრად ამწვანდა და მათმა 
სურნელმა ის არემარე მოიცვა. 

ჯადოქრებმა მუხებს ყველა სურვილი შეუსრულეს და მხოლოდ მას, 
რომელმაც მათ დახმარებაზე უარი თქვა, უხეში, მუქი მწვანე ფოთლები 
შერჩა.ჯადოქრები მას ირგვლივ უვლიდნენ და ხარხარებდნენ: 

— ვერაფერს მიიღებ! ვერაფერს მიიღებ! არც კი გვთხოვო! –უყვიროდნენ. 

მეორე დღეს, დილით, ან — გურვეს უფსკრულთან ყაჩაღები 
მიდიოდნენ..უფსკრულის თავზე მზემ გამოანათა და გზის მარჯვნივ მდგარი 
მუხების ფოთლები ოქროსფრად აელვარდა და ყაჩაღებს თვალი მოსჭრა.მერე 
თვალები გაახილეს, ხეებზე ავიდნენ და ოქროს ფოთლები თავის 
ფოთლებიანად სულ მოამტვრიეს.ტოტები კალათებში და ტომრებში ჩაყრისას, 
ნაღვლიანად წკრიალებდნენ, მაგრამ რაღას იზამდნენ? დაკარგულს ვეღარ 
დაიბრუნებდნენ.ყაჩაღები წავიდნენ და მუხებმა ცისკენ შიშველი ტოტებიღა 
გაიწვდინეს. 

ბროლის ფოთლების წკარუნი იქვე, შორიახლოს, მდელოზე მობალახე 
თხებმა გაიგეს და ან — გურვეს უფსკრულს მიუახლოვდნენ. მათ საოცარი 
სურნელი იგრძნეს, რასაც ყველაზე მხცოვანი მუხების ფოთლები გამოსცემდა. 

მწყემს გაუხარდა, რომ მოულოდნელად თხებისთვის საკვები იშოვა.ხეზე 
ავიდა, ფოთლები დაკრიფა და თხებს აჭამა.ასე ავიდა ყველა მუხაზე და ან — 
გურვეს უფსკრულში შიშველი ტოტებიღა ქანაობდა. 

მხოლოდ ის მუხა, რომელმაც ჯადოქრებს თავშესაფარზე უარი უთხრა, 
ძველებურად ამწვანებულიყო.შემოდგომით მისი რკო მიწაზე ცვიოდა.მხცოვან 
მუხებს მისი შურდათ, მაგრამ საქმეს ვეღარ გამოასწორებდნენ.მუხნარში 
შეშისმჭრელები მოვიდნენ და შიშველი ტოტები მოაჭრეს.ან — გურვეს 
უფსკრულის პირას მხოლოდ ერთი, ახალგაზრდა მუდა დარჩა. 

ერთ ღამეს, მუხნარს ჯადოქრებმა გადაუფრინეს და დაინახეს, რომ მათ 
მფარველ მუხებს მათმა საჩუქარმა ბედნიერება ვერ მოუტანა.ერთმანეთს 



წაეჩხებნენ და ამტყუნებდნენ.იჩხუბეს, იჩხუბეს და სხვადასხვა მხარეს 
გაფრინდნენ, კატალონიიდან და ალბათ, პირენეის მთებიდანაც სამუდამოდ 
გადაიკარგნენ. 

გაბედული, მუქ — მწვანედ შეფერილი მუხა კიდევ დგას ან — გურვეს 
უფსკრულის პირას.პირენეის მთებში მისი ამბავი ყველამ იცის.მამაცობისა, 
სამართლისა და შეუპოვრობისათვის თაყვანს სცემენ და მადლობას 
უხდიან.მის ირგვლივ მუხნარი აღარ გაზრდილა, არც იყო საჭირო. 

დაე ყველას ახსოვდეს, თუ რა მოხდა ოდესღაც ან — გურვეს 
უფსკრულისაკენ მიმავალ გზაზე. 

 

 

 

 

 

 

 

 

 

 

 

 

 

 

 

 

 

 

 



 

 

ჯადოსნური  გადასაფარებელი 

 

უხსოვარი დროიდან კატალონიის პირენეებში წყალთა და კლდეთა 
მფარველი ფერიები ცხოვრობდნენ.ღამეს მღვიმეებში ათენებდნენ, არჩვებს 
მთის საძოვრებზე აძოვებდნენ, დილით კი თავიაანთი ჯადოსნური 
ტანსაცმლის გასარეცხად, მდინარეებსა და ტბებთან გამოდიოდნენ.მათი 
ტანსაცმელი გლეხი ქალების შესაშურად, თოვლივით თეთრი, 
აბლაბუდასავით თხელი და პირენეის კურდღლისხორცისმსგავსად, 
სურნელოვანი იყო.ამწვანებულ მდელოზე გასაშრობად დაფენილი ფერიების 
კაბები, სუფრები და გადასაფარებლები, ბალახზე დადებული თეთრი, 
სპეტაკი, თვალისმომჭრელი თოვლივით ჩანდა. 

ვის არ ენდომებოდა, მათი ჯადოსნური ტანსაცმლის ხელში ჩაგდება! მათ 
ხომ ბედნიერება მოჰქონდათ! ბედნიერება კი ვის არ უნდოდათ? ფიქრობდნენ, 
სანამ ფერიები მდინარეში თავის გრძელ, საოცარ დალალებს იბანდნენ, სანამ 
დაივარცხნიდნენ და ჯადოსნურ ქალაქამდე ილაპარაკებდნენ, შესაძლოა 
ჩუმად მიეპარო და გადასაფარებელი აიღო.ფერიებისთვია რა მნიშვნელობა 
აქვს, ერთით მეტი გადასაფარებელი ექნებათ თუ ერთით ნაკლები.მაგრამ 
ფერიები, როგორც კი ფეხის ხმას გაიგებდნენ, მაშინვე ჩიტების გუნდივით 
ცაში აიჭრებოდნენ, მათი ჯადოსნური ტანსაცმელი ბალახებში 
გაუჩინარდებოდა და ირგვლივ ათასობით ჩიტის ფრთხიალი და ჟრიამული 
იდგა. 

ძველმა ხალხმა იცოდა, რომ სხვის ნივთებს და განსაკუთრებით 
დაუკითხავად აღებულს, ბედნიერება და წარმატება არ მოაქვს.თუ ფერიები 
თვითონ გაჩუქებენ ბედნიერი იქნები, თუ არა — რაღაც ცუდი შეგემთხვევა. 

ასეც მოხდა კატალონიელი ქალის, დოლორეს არროს ოთხიათასოთხიდან 
პირველი პაპისპაპის ოჯახში.დოლორეს არროს ოთხიათასოთხიდან პირველი 
პაპისპაპას ფილიპ ჟერდი ერქვა.ძალიან გამხდარი გახლდათ და სახლში 
მხოლოდ ლიტანი დააგროვა, რათა ცხვრებისთვის ფარეხი შემოეღობა.სხვა 
არაფეი ჰქონდა: არც ცხვრები, არც მატყლი, არც რძე და არც ფული. 

და ისე მოხდა, რომ მის ქალიშვილს შვილთან ერთად ტყეში გზა 
დაებნა.მოხუცი ჟერდი ელოდა, ელოდა და მერე რიუბანისის მგვიმისკენ 
წავიდა, სადაც წყალთა და კლდეთა მფარველი ფერიები 
ცხოვრობდნენ.წყნარად, უხმაუროდ მიდიოდა, მაგრამ მღვიმეს მიუახლოვდა, 



თუ არა, ფერიებს მისი ხმა მოესმათ, ჩიტებად გადაიქცნენ და 
აფრინდნენ.სახეზე ფრთებს უფართხუნებდნენ, ხელებზე ეჭიდებოდნენ, 
ფეხებში უცვივდებოდნენ და თავის საცხოვრებელში არ უშვებდნენ. 

— მე თქვენი არაფერი მინდა! მითხარით, ჩემი ქალიშვილი და 
შვილიშვილი სად არის! –ყვიროდა ფილიპ ჟერდი. 

ფერიებმა მოხუცი დაამშვიდეს, შვილი გამოუყვანეს და ხელში კალათა 
მისცეს, რომელშიც მის შვილიშვილს მშვიდად ეძინა.მოხუცს ძალიან 
გაუხარდა, მაგრამ მადლობის თქმა დაავიწყდა, თუმცა გულში ცუდი არაფერი 
გაუფიქრებია. 

მოხუც ჟერდს კალათა ფრთხილად მიჰქონდა.უცებ ჟრიამული მოესმა — 
ფერიები აცილებდნენ.მოხუცმა გაიაზრა, რომ ფერიებმა მისი ოჯახი 
მფარველობაში აიყვანეს, მისი უბედობა დასრულდებოდა და უცებ გაახსენდა, 
რომ თუ ჯადოსნურ ტანსაცმელს დაეუფლებოდა. 

ჟერდს გული შეუფანცქალდა, ძველებური შელოცვა გაახსენდა, მაგრამ ამ 
დროს მოხუცი ჟერდი თავის ქალიშვილთან დაFშვილიშვილთან ერთად 
თავისი სახლის ზღურბლზე აღმოჩნდა. 

პატარამ გაიღვიძა და ატირდა.დედამ შვილს სახვევები შემოხსნა და 
გადასაფარებელი, რომელშიც ბავშვი იყო გახვეული, უნდა გაერეცხა, მაგრამ 
ფილიპ ჟერდმა ზღურბლზე გზა გადაუღობა. 

— ვერ ხედავ, შენი ბიჭი რაშია გახვეული? 

— ფერიებმა თავიაანთ გადასაფარებელში შეახვიეს, რომ არ გაყინულიყო. 
— უთხრა შვილმა. 

— შენ მას შვილს დააბინძურებინებ? 

— ფერიებმა თავიაანთი გადასაფარებელი მისცეს და მას უნდა 
ემსახუროს. — უთხრა დედამ. 

— ჭკუა სულ არ გაქვს! –დაუყვირა მოხუცმა ჟერდმა. 

ქალიშვილს გადასაფარებელი ხელიდან გამოსტაცა, შავ ჩვარში გაახვია და 
კარადაში შეინახა.კარადის წინ დაჯდა და სამრეკლოზე ზარის სამჯერ 
შემოკვრას დაელოდა და კარადიდან სამი ნაბიჯის დაშორებით, 
გადასაფარებლის პირდაპირ და კარისკენ ზურგშექცევით დადგა. 

სამრეკლოზე ზარმა სამჯერ შემოჰკრა.მოხუცმა ჟერდმა ძველებური 
შელოცვა სამჯერ გაიმეორა: 



გადასაფარებელო ისე გააკეთე. 

რომ გავსუქდე,  

რომ გავახალგაზრდავდე,  

რომ გავმდიდრდე! 

სამი დღე გავიდა და ჟერდმა შეამჩნია, რომ სუქდებოდა.ლოყები 
დაუმრგვალდა, ხელ — ფეხში ძალა მოემატა, მოღონიერდა, ახლა ჟერდს 
მოხუცს ვეღარ დაუძახებდით.მას მხოლოდ ერთი რამ არ ახსოვდა.სხვის, 
განსაკუთრებით უკითხავად აღებულ ნივთს, ბედნიერება არ მოჰქონდა. 

ასეც მოხდა.ფერიებს ეწყინათ და ეინის ხეობის კამბრე დაეს მთების 
კალთებზე გასაშრობად დაფენილი ფერიების ტანსაცმელი, სუფრები და 
გადასაფარებლები თეთრ ქვებად გადაიქცნენ და ისე ჩანდა, თითქოს 
ამწვანებულ მთებზე თოვლი შერჩენილიყო.შორიდან მგზავრები თეთრ ქვებს 
ფერიების ტანსაცმელს ამსგავსებდნენ, თვით ფერიები კი მაღალ მთებში, 
თავიაანთ ჯადოსნურ ქალაქ მირანდში დასახლდნენ, რომლის გზა არცერთმა 
მოკვდავმა არ იცოდა.გამოთხოვებისას ფერიებმა მოხუცი უმადურობისთვის 
დასაჯეს.იმ სოფელს, სადაც მოხუცი ჟერდი თავის ქალიშვილთან და 
შვილიშვილთან ცხოვრობდა, არაერთი ჭირი დაატეხეს.მისი მოსავლის ნაწილი 
დაიკარგა.მას აღარაფერი ებადა და სოფლიდან გააძევეს, მერე ურში 
დასახლდა, სადაც მასთან თავისი ქალიშვილი შვილთან ერთად 
მივიდა.გადასაფარებელზე ამოქარგული ყვავილები ძველებურად ყვაოდა. 

შვილიშვილი იზრდებოდა და თანდათან ბედნიერება 
ემატებოდათ.ფერიებმა მოხუცს ან აპატიეს, ან ბავშვზე ზრუნავდნენ.დოლორეს 
არროს ოჯახში ყველა სხვადასხვანაირად ამბობდა. 

მოხუცმა ჯადოსნური გადასაფარებელი ურში მიიტანა, მაგრამ მის წინ 
შელოცვა აღარასოდეს წარმოუთქვამს.წელიწადში ერთხელ, როდესაც 
პირენეის მთების ფერდობებზე კურდღლისცოცხა აყვავდებოდა, მოხუცი 
კარადიდან გადასაფარებელს გამოიღებდა და მთელი სოფელი მის სანახავად  
მოდიოდა. 

გადასაფარებელზე ამოქარგული ყვავილები ძველებურად ყვაოდა, მათი 
სურნელი ადამიანებს თავს უბრუებდა და მაშინ მათ ზღაპრები და ლეგენდები 
ახსენდებოდათ.ზღაპრები კი პირენეის მთებში უამრავია.ამაში შენ თვითონ 
დარწმუნდი, უკვე რამდენი ზღაპარი წაიკითხე. 

 

 



 

 

კატალონიელი რაინდი როლანდი  

და მისი კომბალი 

 

მრავალი საუკუნის წინ, როცა კატალონიის მეზობელ საფრანგეთს, მეფე 
კარლი მართავდა, ეს ზღაპარი მაშინ შეიქმნა და კატალონიელებმა მის გმირად 
თავიაანთი საყვარელი რაინდი, სამართლიანი, გულადი როლანდი 
მიიჩნიეს.კატალონიის კლდეები მისი მახვილის — დიურანდალის ნაჭდევს 
დღემდე ინახავს.ძლიერ როლანდს მახვილი არ ეკარებოდა, ისარს მხოლოდ 
მისი ქუსლის დაზიანება შეეძლო, ამიტომ როლანდი რკინის ძირიან ჩექმებს 
იცვამდა.ხის ღეროს ჩხირივით ათამაშებდა და ერთი ასეთი ღეროდან კომბალი 
გამოთალა.კომბალი ნეილუსისის პიკზე გამოსცადა და კლდიდან ანკარა წყარო 
გამოჩუხჩუხდა.მძიმე შრომამ როლანდი დაქანცა, გადაწყვიტა დაესვენა და 
ტყეში გაესეირნა.მშვენიერი ამინდი იყო, მზე ცაზე ნებივრობდა და ფოთლებს 
ოქროსფრად აელვარებდა.როლნდი ლაღად მისეირნობდა, მისი ქვეყნის 
მტრები დამარცხებულნი იყვნენ, კატალონიაში მშვიდობას დაესადგურებინა 
და მისი ხალხი მშვიდად შრომობდა. 

როლანდი მდელოზე გამოვიდა და უცებ კაკუნი მოესმა — თითქოს ვიღაც 
ქვაზე ჩაქუჩს ურტყამდა.მიმოიხედა და მის წინ ჩაქუჩიანი კაცი დაინახა. 

— ქვას შენ ამტვრევ? ჩიტებს აფრთხობ? — იკითხა როლანდმა. 

— მე, რაინდო. 

— ამას რატომ აკეთებ? 

— რაინდო, ეს მთან უნდა ავიღო. 

— რა გქვია? 

— რენკა — მთა — მიუგო კატალონიელმა. 

— ჩემთან წამოდი, მე მემსახურე დ დარდი აღარ მოგეკარება, რადგან მე 
როლანდი ვარ. 

რეკა — მთას გაუხარდა და როლანდთან ერთად გზა გააგრძელა.ერთი 
დღე იარეს ტყეში, მეორე დღე იარეს და უცებ კაკუნი მოესმათ, თითქოს ვიღაც 
ხეს ჭრიდა.კაკუნის ხმაზე მოიხედეს და უზარმაზარ მუხასთან მივიდნენ.მუხას 



სამი კაცი ხელს ვერ შემაწვდენდა და ერთი კაცი ცულს უქნევდა.უნდოდა მუხა 
მოეჭრა. 

— გამარჯობა გმირო, ამ მუხას რატომ ჭრი? –ჰკითხა როლანდმა. 

— ხალხმა მთხოვა რაინდო. 

— გმირო, რა გქვია? 

— რეკა — მუხა. 

— ჩემთან წამოდი, არ ინანებ.ჩემთან იმსახურე და ჭირი დაგავიწყდება, 
რადგან მე როლანდი ვარ. 

რეკა — მუხას გაუხარდა და როლანდთან ერთად გზას გაუყვა.ახლა სამნი 
იყვნენ. 

ერთი დღე იარეს ტყეში, ორი დღე იარეს და ძველ მიტოვებულ ქოხს 
მიადგნენ.ღამის გასათენებლად დარჩნენ, დილით კი როლანდი რენკა — 
მთასთან ერთად სანადიროდ გაეშურა, რეკა — მუხა კი ქოხში შეჭამანდის 
მოსახარშად დარჩა.რეკა — მუხამ ხორცი ქვაბში ჩაყარა, ძირხვენებიც ჩაამატა, 
დაჯდა და შეჭამანდის მოხარშვას დაელოდა. 

უცებ რეკა — მუხას საკვამურიდან უსიამოვნო, შემაშფოთებელი ხმა 
მოესმა: 

— ოი! ოი! ვვარდები! 

და უცებ მის წინ ეშმაკი დაენარცხა.როგორც წესია, ბალნიანი, რქიანი და 
ჭვარტლიანი იყო.ეშმაკმა ჩიბუხი დატენა და ქვაბში ჩააფურთხა. 

— გაგიჟდი? ამ შეჭამანდს ვინღა შეჭამს? შაიდანაც მოსულხარ, იქ წადი! –
დაუყვირა რეკა — მუხამ და დაუპატიჟებელ სტუმარს მუშტები დაუშინა, 
მაგრამ თვითონაც ვერ გაიგო, ჩალაზე როგორ აღმოჩნდა.თან სულ დაჟეჟილი 
და დალურჯებული იყო.ასეთი ნახეს როლანდმა და რეკა — მთამ 

რეკა — მუხამ ყველაფერი დაწვრილებით მოუყვა, მაგრამ ამით ვერ 
გაძღებოდნენ და მეგობრება მშივრებმა დაიძინეს. 

მეორე დღეს, ქოხში რეკა — მთა დარჩა, როლანდი და რეკა — მუხა 
სანადიროდ წავიდნენ.გავიდა ერთი საათი, ორი საათი მოშუადღევდა და , 
ქვაბში შეჭამანდი იხარშებოდა. 

უცებ საკვამურში ვიღაც აყვირდა: 



— ოი! ოი! ვვარდები! – და უცებ ეშმაკმა ზღართანი მოადინა.გუშინდელი 
დაუპატიჟებელი სტუმარი სულ არ შეცვლილიყო, უფრო ჭუჭყიანი ჩანდა. 

ეშმაკმა ჩიბუხი დატენა, ქვაბში ჩააფურთხა და იატაკზე წამოსკუპდა. 

— ოხ მახინჯო რქიანო! ეხლა ნახავ, როგორ უნდა ადამიანის 
გამასხარავება  —  დაიყვირა რეკა — მთამ. 

რეკა — მთა ეშმაკს ეცა და ისიც დალურჯებული და დაჟეჟილი ჩალაზე 
აღმოჩნდა. 

მალე როლანდი და რეკა — მუხა ტყიდან დაბრუნდნენ.როლანდმა რეკა — 
მთას მოესმინა და თქვა: 

ხვალ სადილს მე გავაკეთებ, თქვენ კი სანადიროდ წახვალთ. 

როგრც თქვა, ისე მოიქცა. რეკა — მთა და რეკა — მუხა სანადიროდ 
წავიდნენ, როლანდი კი კერასთან იჯდა და ეშმაკს ელოდებოდა და როცა 
შეჭამანდი ადუღდა, საკვამურში წივილი გაისმა და ეშმაკი მიწაზე დაეცა, 
ქვაბში ჩააფურთხა, როლანდს ეშმაკურად შეხედა და ჭვარტლი დაიფერთხა. 

როლანდს ბევრი არც უფიქრია, ეშმაკს ეცა და კომბალი მოუქნია.ეშმაკმა 
ბევრი იხტუნა, კომბალს ირიდებდა, მაგრამ როლანდს ვერ მოერია. 

ეშმაკი უკან, საკვამურში შეძვრა, ქოხიდან გავიდა და კატალონიია 
პირენეებში გადაიკარგა.ალბათ, ვინმე დოყლაპიას ეძებს.თუ შენ შეგხვდა ნუ 
შეგეშინდება: კატალონიელი რაინდის და მისი კომბლის ამბავი მოუყევი  —  
მალე გაახსენდება, განა როლანდი ასე დასავიწყებელია? ის ერთი, ას გმირს 
უდრიდა და სად ნახავ ასეთ გმირს, როლანდს რომ შეადარო? 

 

 

 

 

 

 

 

 

 



 

ს არჩე ვი  
 

ბასკური ზღაპრები: 

როგორ გაჩნდა პირენეის მთები და ხეობები; 

როგორ აღმოჩნდა პიარი მთვარეზე; 

როგორ გაჩნდა დიდი დთვის თანავარსკვლავედი; 

როგორ მოატყუეს ჭინკებმა ბეგარის ამკრეფი; 

როგორ ააშენეს ჭინკებმა ხიდი სოფელ ლიკში; 

ბასკი მეზღვაურები და სამი ტალღა; 

ტყის კაცი ბასა — ჟანი და მწყემსი; 

ბასკი ჰანისი და ესპანეთის დედოფალი; 

როგორ გადააჩვიეს ბუზებმა ორი ზარმაცი სიზარმაცეს  

ჯორების გამრეკი; 

როგორ გაყო დათვმა არცმა მდინარე ორად; 

როგორ მოატყუა პატარა ბიჭმა ეშმაკი; 

როგორ ცხოვრობდა მელია აკერია პირენეის; 

როგორ აჯობა ვაჟკაცმა ტარტაროს; 

კატალონიური ზღაპრები: 

როგორ ესესხა მარტმა აპრილს დღეები; 

როგორ იზრდებოდა და დაიღუპა მუხნარი ან — გურვეს  

უფსკრულის პირას; 

ჯადოსნური გადასაფარებელი; 

კატალონიელი რაინდი როლანდი და მისი კომბალი. 

